
ТОШКЕНТНИНГ И¯ТИСОДИЙ САЛО²ИЯТИДАН УНУМЛИ ФОЙДАЛАНИБ, 
ИЖТИМОИЙ, МАДАНИЙ-МАЪРИФИЙ НУФУЗИ ОШИРИЛАДИ

Давоми 2-бетда

ªЗБЕКИСТОН ПРЕЗИДЕНТИ “ROX GROUP” 
КОМПАНИЯСИ АСОСЧИСИНИ ¯АБУЛ ¯ИЛДИ

Давоми 3-бетдаДавоми 2-бетда

ИСТИ¯ЛОЛНИНГ ТАРИХИЙ ИРОДАСИ ВА  
ЯНГИ ªЗБЕКИСТОН ФЕНОМЕНИ

Тарихий нуқтаи назардан, ўттиз беш 
йил давлат учун жуда қисқа давр. Лекин шу 
вақт ичида сиёсий харитада янги суверен 
давлат қарор топиши, миллий институт-
лар шаклланиши, иқтисодий тизим ўзгари-
ши, халқнинг дунёқараши ва жамиятнинг 
ижтимоий таркиби янгиланиши мумкин. 
Ўзбекистон тажрибаси ана шу жараёнлар-
нинг мураккаб, баъзан зиддиятли, аммо 
узлуксиз ҳаракатини кўрсатади. Шу боис, 
“Янги Ўзбекистон феномени”ни фақат 
сўнгги йилларда қурилган бинолар ёки ош-
ган рақамлар билан эмас, давлат ва инсон 
ўртасидаги муносабатнинг ўзгариши билан 
англаш керак.

2026 йилда давлат мустақиллигининг 35 
йиллиги “Ягона Ватан, ягона халқ бўлиб, 
янги ҳаёт ва келажак яратамиз!” деган бош 
ғоя асосида нишонланиши ҳам истиқлол-
га музейда сақланадиган тарихий хотира 

эмас, ҳар куни давом этадиган умуммил-
лий масъулият сифатида қарашга чорлайди. 
Ягона Ватан турли қараш, миллат, авлод ва 
ҳудуд вакилларининг умумий тақдир олди-
да ҳамжиҳат бўлиши демак. Ягона халқ де-
гани фарқларни йўқотиш эмас, уларни бир 
ҳуқуқий макон ва бир фуқаролик ҳиссида 
уйғунлаштиришдир.

Мустақилликнинг 35 йиллигини муно-
сиб нишонлашга бағишланган Президен-
тимиз қарорида истиқлол халқимиз қатъ-
ий иродаси ва аждодлар жасорати билан 
қўлга киритилган, янги Ўзбекистонни 
барпо этишга қаратилган ишларимизнинг 
асоси бўлган буюк қадрият сифатида ба-
ҳоланди. Бу таърифда ўтмиш, бугун ва ке-
лажак бирлашади: мустақиллик тарихдан 
куч олади, ислоҳотларда мазмун касб эта-
ди ва келажак авлодлар олдидаги бурчга 
айланади.

2016 йил: тараққиёт 
мантиғини ўзгартирган 

бурилиш
2016 йил охиридан мамлакатда давлат ва 

жамият муносабатларини қайта кўриб чиқиш 
жараёни бошланди. “Халқ давлат идоралари-
га эмас, давлат идоралари халқимизга хизмат 
қилиши керак” тамойили ислоҳотларнинг 
сиёсий-фалсафий йўналишини белгилади. 
Виртуал ва Халқ қабулхоналари орқали му-
рожаатлар билан ишлаш, раҳбарларнинг 
жойларга чиқиши, муаммоларни яширмасдан 
муҳокама қилиш давлат бошқарувининг ода-
тий услубини ўзгартирди.

2017-2021 йилларга мўлжалланган 
Ҳаракатлар стратегияси беш устувор йўна-
лиш — давлат ва жамият қурилиши, қонун 
устуворлиги, иқтисодиётни ривожланти-
риш, ижтимоий соҳа, хавфсизлик ва ташқи 
сиёсатни бир дастурда бирлаштирди. Му-
ҳими, стратегия йиллик давлат дастурлари, 
аниқ вазифалар ва жамоатчилик муҳокама-
си билан боғланди. Шу тариқа ислоҳотлар 
алоҳида қарорлар йиғиндисидан стратегик 
бошқарув тизимига ўта бошлади.

Янги босқичнинг биринчи вазифаси йил-
лар давомида тўпланган оддий, аммо инсон 
ҳаётини қийнаган тўсиқларни бартараф этиш 
бўлди. Валюта айирбошлаш, прописка, хо-
рижга чиқиш, фуқаролик, давлат хизматлари, 
тадбиркорлик рухсатномалари, чегарадан 
ўтиш каби масалалардаги ўзгаришлар жа-
миятда ислоҳотларнинг амалий мазмунини 
кўрсатди. Баъзан катта сиёсий концепция 
инсон учун паспорт олиш, банкдан валюта 
сотиб олиш ёки қўшни давлатдаги қариндо-
шини кўриш имконида намоён бўлади.

Мазкур даврни “ислоҳотларнинг биринчи 
босқичи” деб аташ мумкин: тизимнинг ёпиқ 
қисмларини очиш, эски муаммоларни тан 
олиш ва инсон қадрини давлат сиёсати мар-
казига олиб чиқиш босқичи. Аммо очишнинг 
ўзи етарли эмас. Кейинги вазифа янги қоида-
ларни барқарор институтларга айлантириш, 
қарорларнинг жойларда бир хил ишлашини 
таъминлаш ва миқдорий ўсишни сифат билан 
мустаҳкамлашдан иборат бўлди.

Ўзаро манфаатли ҳамкорликни ривожлан-
тириш ва мамлакатимизда истиқболли инвес-
тиция лойиҳаларини амалга ошириш масала-
лари кўриб чиқилди.

“ROX Group” 1996 йилда ташкил этил-
ган Вьетнамдаги етакчи кўп тармоқли ин-
вестиция гуруҳларидан бири ҳисобланади. 

Компания кўчмас мулк, энергетика, банк 
иши, меҳмонхона бизнеси ва хизмат кўрса-
тиш соҳаларида йирик лойиҳаларни амалга 
оширади.

Ўзбекистондаги устувор йўналишлар си-
фатида замонавий шаҳар ва саноат инфра-
тузилмасини ривожлантириш, қайта тикла-

нувчи энергетика, геология, молия ва туризм 
соҳалари белгиланди.

Учрашув якунида компания иштирокидаги 
жорий ва янги лойиҳаларни амалга ошириш-
ни “йўл харитаси” асосида жадаллаштириш 
бўйича келишувга эришилди.

ЎзА

Ўзбекистон Республикаси Президенти Шавкат Мирзиёев 11 сентябрь куни Вьетнамнинг 
“ROX Group” компанияси асосчиси Ань Туан Чанни қабул қилди.

ИККИ ТОМОНЛАМА АЛО¯АЛАРНИ РИВОЖЛАНТИРИШ 
МАСАЛАЛАРИ МУ²ОКАМА ¯ИЛИНДИ

Ўзбекистон — Арманистон муносабат-
ларини, энг аввало, савдо-иқтисодиёт ва 
инвестиция соҳаларида янада ривожланти-
ришнинг долзарб масалалари муҳокама қи-
линди.

Шу маънода, саноат кооперацияси бўйича 
янги қўшма лойиҳаларни ишлаб чиқиш дол-
зарб экани алоҳида қайд этилди.

Давлатимиз раҳбари Марказий Осиё ва 
Жанубий Кавказ минтақаларини боғлайди-
ган логистика ва транспорт йўлакларини 
ривожлантириш орқали ўзаро боғлиқликни 
мустаҳкамлаш муҳимлигини таъкидлади.

Президентимиз минтақавий барқарорлик 
ва изчил тараққиёт учун мустаҳкам асос бў-
ладиган Тинчлик шартномасини тез фурсатда 

имзолаш борасидаги саъй-ҳаракатларни юк-
сак баҳолади.

Икки ва кўп томонлама, шу жумладан, 
Бирлашган Миллатлар Ташкилоти ва Муста-
қил Давлатлар Ҳамдўстлиги доирасидаги тад-
бирлар режаси ҳам кўриб чиқилди.

 ЎзА

Ўзбекистон Республикаси Президенти Шавкат Мирзиёев Арманистон Республикаси 
Бош вазири Никол Пашинян билан телефон орқали мулоқот қилди.

“КОРЕЯ РЕСПУБЛИКАСИ – 
МАРКАЗИЙ ОСИЁ” БИРИНЧИ САММИТИ

Нега у бугун алоҳида аҳамиятга эга?
Дипломатик мулоқотни ташқи ишлар вазирлари 

даражасидан давлат раҳбарлари даражасига олиб чиқиш 
камдан-кам ҳолларда шунчаки протокол масаласи 

бўлади. Одатда бундай қарорлар амалдаги ҳамкорлик 
механизмлари юзага келаётган муаммолар кўлами ва 

мураккаблигига энди мос келмай қолганда қабул қилинади.

Айнан шу боис, бўлажак “Корея Республикаси — 
Марказий Осиё” биринчи саммити томонлар ўртасида-
ги муносабатларнинг муҳим босқичини бошлаб беради. 
Саммит кунлари Ўзбекистон Республикаси Президенти 
Шавкат Мирзиёевнинг Корея Республикасига давлат 
ташрифи бўлиб ўтади.

Мустақиллик ҳақида гап 
кетганда, кўз олдимизга давлат 
байроғи кўтарилган тарихий 
майдон, янги Конституция 
қабул қилинган сессия, халқаро 
минбарда илк бор “Ўзбекистон” 
деган ном янграган лаҳзалар 
келади. Булар истиқлолнинг 
буюк рамзларидир. Аммо 
унинг энг теран мазмуни оддий 
инсоннинг ўз тақдирини ўзи 
белгилашида, она тилида эркин 
сўзлашида, фарзанди учун 
муносиб таълим танлашида, 
меҳнати ва ташаббуси 
билан фаровон ҳаёт қуриш 
имкониятида намоён бўлади.

Инсонлар доим ўз юртининг бош кентига 
талпиниб яшайди. Негаки пойтахт шаҳарлар 
шунчаки мамлакат маркази эмас, улар барча 
йўналишда бошқа ҳудудларга намуна — орзу-
лар гўшаси ҳисобланади. Тошкент шаҳри ҳам 
кейинги йиллардаги ислоҳотлар сабаб иқти-
содий ўсиш натижасида йирик мегаполислар-
га бўйлашиб бормоқда. 

Президентимизнинг сиёсий иродаси 
сабаб “прописка” бекор қилинди. Аҳоли-
нинг бирламчи эҳтиёжи бўлган уй-жой би-
лан таъминлаш сиёсати тубдан яхшиланди. 

Президентимиз Шавкат Мирзиёев 11 сентябрь куни Тошкент шаҳридаги Ўзбекистон Миллий музейи қурилиши 
ҳамда Олмазор туманидаги бунёдкорлик ишлари билан танишди. Шунингдек, Олмазор тумани мисолида аҳоли даромадларини 

оширишга бағишланган видеоселектор йиғилишини ўтказди.

Тадбиркорликка кенг йўл очилиб, хизмат 
кўрсатиш, ишлаб чиқариш каби йўналиш-
ларда мислсиз ютуқларга эришилди. Умуман 
олганда, бугунги Тошкентнинг иқтисодий-
ижтимоий ҳолати ўн йил аввалги пойтахт 
шаҳардан ер билан осмонча фарқ қилади. 

Яна бир муҳим жиҳат бор. Иқтисодий 
барқарорлик халқларни ўзини англаш, тари-
хий ҳақиқатларни тиклаш имконини беради. 
Шу маънода, мамлакатимиздаги бунёдкор-
лик ишлари фақат иқтисодий объект, яшаш 
ва маъмурий бинолардангина иборат эмас. 

Балки ўзлигимизни англашимизга хизмат қи-
ладиган маърифий, маданий кошоналар ҳам 
қад ростламоқда. Жумладан, Президентимиз-
нинг 2025 йил 1 июлдаги тегишли қарорига 
асосан Ўзбекистон Миллий музейининг қу-
рилиши белгилаб берилганди. 

Давлатимиз раҳбари ўтган йил август 
ойида мазкур иншоот қурилишига тамал 
тоши қўйгани ҳақида биламиз. Дастлабки 
манзилда ўтган давр мобайнида бажарилган 
ишлар, музейнинг қурилиш жараёни кўздан 
кечирилди.

Бу ерда замонавий бино қад ростлайди. 
Уч қаватли асосий бино ва 2 қавати ер ости 
қисмидан иборат музейнинг меъморий қиё-
фаси ва мазмун-моҳияти дунёдаги илғор таж-
рибалар асосида бунёд этилмоқда. Лойиҳа 
япониялик машҳур меъмор Тадао Андо томо-
нидан яратилган. Экспозиция концепциясини 
Германиянинг “Atelier Brückner” ташкилоти 
тайёрлаган.

Музей ёш авлодга ўзлигини англаб, 
миллий ғурур билан камол топишига 
хизмат қилади. Бунинг учун меъморий 
ечим ҳам, ижтимоий занжир ҳам яратил-
ган. Шу мақсадда музей майдонининг 60 
фоизи таълим ва илмий фаолиятга ажра-
тилади. Аҳолига юқори даражада хизмат 
кўрсатишни ташкил этишга ҳам алоҳида 
эътибор берилган. Хусусан, оилалар ва ёш-
ларнинг мазмунли ҳордиқ чиқариши учун 
ресторанлар ҳамда болалар майдончалари 
ташкил этилади.

Таъкидланганидек, Тошкент бугун аҳо-
лиси тез ўсиб, ҳар бир соҳада кенгроқ қам-
ровни талаб этаётган катта шаҳарга айла-
ниб бормоқда. Мазкур маданий маскан эса 
бир вақтнинг ўзида 3500 нафаргача ташриф 
буюрувчини қабул қила олади. Бу 3 мингдан 
зиёд дунёқараш, шунча қизиқиш дегани. Шу 
маънода, 10 мингга яқин тарихий ва санъат 
экспонатлари намойиш этилиши қамровнинг 
кенглигига хизмат қилади.

Яна бир муҳим жиҳат. Фахр-ифтихоримиз 
рамзи бўлган янги музей биноси қуриб бит-
казилгач, унинг атрофидаги Абулқосим мад-
расаси, Халқлар дўстлиги саройи ва Миллий 
боғ билан бирга яхлит меъморий ансамблни 
ҳосил қилади.

Президентимиз музей ҳудудида олиб бо-
рилаётган кенг кўламли қурилиш-монтаж 
ишлари, объектлар пойдевори ва муҳандис-
лик инфратузилмасини барпо этиш жараёни 
билан танишди. Мажмуа юртимизнинг бой 
тарихи, маданияти ва келажак интилишлари-
ни намоён этадиган муҳим маданий маскан 
бўлиши таъкидланди. Шу ернинг ўзида мута-
саддиларга қурилиш ишларини белгиланган 
муддатларда ва юқори сифат стандартлари 
асосида бажариш бўйича топшириқлар бе-
рилди.

Ташрифнинг навбатдаги манзили Олма-
зор туманидаги “RomPharm NS” дори воси-
таларини ишлаб чиқариш корхонаси бўлди.

Кўзланган марраларга эришишдаги му-
ҳим фактор — инсон саломатлиги. Шу боис, 
кейинги йилларда юртимизда соғлом тур-
муш тарзига жиддий эътибор берилмоқда. 
Ҳатто мамлакатимиз раҳбарининг шахсан 
ўзи аҳолини оммавий спорт билан шуғулла-
нишга чақириб, эрталабки бадантарбия ва 
кечки сайрлар учун кенг имкониятлар яра-
тиб беряпти. Мазкур ташаббуслар билан бир 
қаторда соғлиқни сақлаш тизими ҳам тубдан 
ислоҳ қилинди. Жумладан, Президентимиз 
2025 йил 28 январда “Фармацевтика тармо-
ғини жадал ривожлантиришга оид қўшим-
ча чора-тадбирлар тўғрисида”ги қарорини 
имзолади. Мазкур ҳужжат соҳада ишлаб 
чиқариш имкониятларини кенгайтириш ва 
замонавий технологияларни жорий этиш-
га хизмат қилмоқда. “RomPharm NS” дори 
воситалари ишлаб чиқариш корхонасида бу 
борада амалга оширилаётган ишлар эъти-
борга молик. 

Масалан, келгусида корхона ички бозорни 
сифатли фармацевтика маҳсулотлари билан 
таъминлашга эришишни мақсад қилган. Бу-
нинг билан импорт ўрнини босадиган дори 
воситаларини ишлаб чиқариш ҳажми кескин 
ошади. Ҳозирда эса асосан неврология, кар-
диология, метаболик жараёнлар ва яллиғла-
нишга қарши йўналишларда қўлланиладиган 
дори воситалари ишлаб чиқарилади.

Корхонанинг майдони 1,7 гектар бўлиб, 
унда 150 та янги иш ўрни яратилган. Умумий 
қиймати 45 миллион еврони ташкил этади-
ган лойиҳада ишлаб чиқариш жараёнининг 
90 фоизи автоматлаштирилган. Бунинг учун 
Италия, Германия, Австрия, АҚШ, Швей-
цария ва Болгариядан замонавий ускуналар 
келтирилган. 

Давлатимиз раҳбари корхона фаолияти 
билан танишар экан, замонавий технология-
ларга асосланган қувватларни кенгайтириш, 
ички бозорни сифатли фармацевтика маҳ-
сулотлари билан таъминлаш муҳимлигини 
таъкидлади. Асосий мақсад импортга боғ-
лиқликни камайтириш ва соҳада янги иш 
ўринлари яратиш экани қайд этилди. 

Янги Ўзбекистондаги ислоҳотларнинг 
муҳим факторларидан бири маҳалладошлар 
бир-бирини таний бошлагани бўлди. Тош-
кент каби катта шаҳарларда ён қўшнилар 
ҳам бегонадай яшаши одатий ҳол эди. Ис-
лоҳотлар шиддати сабаб, аввало, маҳалла 
фаоллари, “маҳалла еттилиги”гача бўлган 
масъуллар уйма-уй юришни бошлади. Ҳо-
кимларимиз маҳаллаларга тушиб ишлашни 
ўрганди. Муҳими, халқимиз хоҳиш-ирода-
си билан муаммолар ҳал этиладиган тизим 
яратилди. Тадбиркорликка кенг йўл очилиб, 
аҳоли бандлигини таъминлаш устувор вази-
фа этиб белгилаб олинди. Маҳаллалар обод 
этилиб, 24/7 режимдаги кўчалар ташкил 
этилди. Шу асосда сайр учун йўлаклар, хиз-
мат кўрсатиш соҳаси тубдан янгиланди. Бу, 
ўз ўрнида, ижтимоий бирдамликка хизмат 
қила бошлади.

Ташрифнинг галдаги манзили — Олмазор 
туманидаги Қичқириқ маҳалласида амалга 
оширилган ободонлаштириш ишлари ва аҳо-
ли учун яратилган шароитлар билан тани-
шилди.

Ушбу маҳалла ташкил этилганига ўттиз 
йилдан ошган. Унинг ҳудудида 23 та кўп 
қаватли уйда 1416 та хонадон бор. Уларда 
5400 дан зиёд аҳоли яшамоқда. Шундай 
катта салоҳиятга эга маҳаллада бажарили-
ши зарур бўлган юмушлар бор эди. Мам-
лакатимиз етакчисининг ташаббуси билан 
бугун ушбу маҳалла бутунлай янгича қиёфа 
касб этди. 

Президентимиз 2024 йил 25 июнь куни 
“Маҳаллаларни ободонлаштириш, кўка-
ламзорлаштириш ва қиёфасини тубдан ях-
шилашга доир қўшимча чора-тадбирлар 
тўғрисида”ги қарорини қабул қилган эди. 
Мазкур ҳужжат асосида Қичқириқ маҳал-
ласида кенг кўламли бунёдкорлик, ободон-
лаштириш, кўкаламзорлаштириш ишлари 
амалга оширилди. Хусусан, “Обод маҳалла” 
давлат дастури доирасидаги ушбу лойиҳага 
маҳаллий бюджетдан 71,4 миллиард сўм аж-
ратилди. Натижада ҳудуд замонавий “яшил” 
шаҳар муҳитига мос тарзда экологик маҳал-
лага айланди. 

Пойтахт барча ҳудудларга намуна бўлиши керак. Бунинг учун ҳудуд 
салоҳиятидан самарали фойдаланиш кифоя. Шундан келиб чиқиб, келгуси йилда Тошкентга 

10 миллиард доллар инвестиция жалб қилиш ва 150-200 мингта юқори даромадли доимий иш ўрни 
яратиш бўйича аниқ режа ишлаб чиқиш вазифаси қўйилди.

“Корея Республикаси — Марказий Осиё” 
формати янгилик эмас. Қарийб йигирма 
йилдан буён у сиёсий мулоқот ва амалий 
ҳамкорлик учун муҳим майдон бўлиб хиз-
мат қилиб келмоқда. Бу вақт мобайнида 
унинг доирасида кўплаб қўшма ташаббус-
лар амалга оширилди. Шу билан бирга, 
давлат раҳбарлари даражасида учрашувлар 
ўтказилиши соҳавий мувофиқлаштиришдан 
стратегик қарорлар қабул қилишга ўтилаёт-
ганидан далолат беради. Бу эса муносабат-
ларда сифат жиҳатидан янги босқич бош-
ланганини англатади.

Сеул учун ҳам янги формат Марказий 
Осиё билан стратегик алоқаларни ривож-
лантириш ва ўзаро манфаатли шерикликни 
мустаҳкамлашга қатъий интилишнинг ифо-
дасидир. Мазкур шериклик мустаҳкам икки 
томонлама муносабатларга таяниб, айни 
пайтда минтақавий ҳамкорликни янада кен-
гайтиришга хизмат қилади.

Шунингдек, мулоқот даражасининг юк-
салиши Корея Республикаси сиёсатидаги 
кутилмаган ўзгариш билан эмас, балки икки 
омил — Марказий Осиёнинг ўзида юз бе-
раётган трансформация ва Сеулнинг минтақа 
билан стратегик ҳамкорликни чуқурлашти-
ришга интилиши билан боғлиқ.

Сўнгги бир неча йилда Марказий Осиё, 
эҳтимол минтақа давлатлари мустақилликка 
эришганидан буён энг чуқур трансформа-
цияни бошдан кечирди. Марказий Осиё дав-
латлари ўзаро ишончни сезиларли даражада 

мустаҳкамлади. Мунтазам сиёсий мулоқот 
учун институционал асос яратди ҳамда ама-
лий минтақавий ҳамкорлик механизмларини 
йўлга қўйди.

Натижада Марказий Осиёга тобора кўп-
роқ шунчаки географик макон эмас, бал-
ки умумий устувор йўналишларни илгари 
суриш ва стратегик даражада янада муво-
фиқлашган ҳолда ҳаракат қилишга қодир 
яхлит минтақа сифатида қаралмоқда. Шу 
шароитда Корея Республикасининг минта-
қага қизиқиши ортиб бораётгани асло тасо-
диф эмас.

Корея Республикасининг иқтисодий ра-
қобатбардошлиги нафақат технологик етак-
чиликка, балки таъминот занжирларининг 
барқарорлиги, ишлаб чиқариш тармоқла-
рининг диверсификацияси ҳамда ишончли 
ва узоқ муддатли ҳамкорлик алоқаларининг 
мавжудлигига ҳам тобора кўпроқ боғлиқ 
бўлиб қолмоқда. Шу боис, Сеул стратегик 
муҳим ресурслар, саноат ва кадрлар сало-
ҳияти ҳамда сиёсий барқарорлик уйғун-
лигини таклиф эта оладиган ҳамкорларни 
изламоқда.

Шу билан бирга, Корея Республикаси-
нинг ёндашувини фақат ресурслар излаш 
ёки бозорларга чиқиш имкониятини таъмин-
лаш билан изоҳлаш тўғри бўлмайди. Ушбу 
ёндашувнинг қиёсий устунлиги технология-
лар ва билимлар алмашинуви, салоҳиятни 
ривожлантириш, саноатни диверсификация 
қилиш, шунингдек, хавфсиз ва барқарор 
таъминот занжирларини шакллантириш ор-
қали қўшилган қийматни биргаликда яра-
тишдан иборат.

Марказий Осиё аста-секин ана шундай 
шериклардан бирига айланмоқда. Корея 
Республикаси эса минтақа давлатлари иқти-
содиётини диверсификация қилиш ва глобал 
қиймат занжирининг юқори бўғинларига кў-
тарилишида ишончли шерик бўла олади.

Бугун Марказий Осиё Евроосиёдаги ўсиш 
салоҳияти энг юқори бозорлардан бирига ай-
ланмоқда. Минтақанинг умумий аҳолиси 85 
миллион кишидан ошди. Уларнинг ярмидан 
кўпи 30 ёшгача бўлган ёшлардир. Шу билан 
бирга, сўнгги йилларда Марказий Осиё дав-
латлари иқтисодиёти барқарор ўсиш суръати-
ни сақлаб келмоқда. Демографик динамизм, 
ички бозорларнинг кенгайиши ва минтақа-
вий ўзаро боғлиқликнинг кучайиши глобал 
инвесторлар ҳамда технологик ривожланиш-
га йўналтирилган давлатларнинг Марказий 
Осиё ҳақидаги тасаввурини ўзгартирмоқда.

Ўзбекистон ушбу трансформацияда му-
ҳим ўрин тутади. Президентимиз юритаёт-
ган очиқлик ва фаол минтақавий ҳамкорлик 
сиёсати Марказий Осиё жипслигини мус-
таҳкамлашнинг асосий омилларидан бирига 
айланди. Аҳолиси қарийб 38 миллион киши-
ни, яъни бутун минтақа нуфусининг деярли 
ярмини ташкил этадиган Ўзбекистон Мар-
казий Осиёда мулоқотни ривожлантириш, 

ўзаро боғлиқликни мустаҳкамлаш ва амалий 
ҳамкорликни кенгайтиришда етакчи роль ўй-
намоқда.

Мамлакатимиз Корея Республикаси билан 
шерикликни ҳам чуқурлаштирди. Сўнгги сак-
киз йилда икки томонлама савдо ҳажми қа-
рийб икки баробар ошди. Ҳозир Ўзбекистонда 
Корея капитали иштирокидаги 700 га яқин 
корхона фаолият юритмоқда. Корея инвес-
тициясининг умумий ҳажми эса 8 миллиард 
доллардан ошди. Корея компаниялари энерге-
тика, кимё саноати, машинасозлик, соғлиқни 
сақлаш, рақамли технологиялар ва таълим 
каби кўплаб тармоқларда фаолият юритмоқда.

Халқлар ўртасидаги алоқалар ҳам бундан 
кам аҳамиятга эга эмас. Ўзбекистонда МДҲ 
ҳудудидаги энг йирик корейс диаспораси 
истиқомат қилади. Унинг сони қарийб 170 
минг кишини ташкил этади. Мамлакатимиз-
да Кореянинг етакчи университетлари фи-
лиали фаолият юритаётгани икки томонлама 
ҳамкорликнинг узоқ муддатли ва кўп қирра-
ли хусусиятини яна бир бор тасдиқлайди.

Ушбу гуманитар алоқалар шерикликка 
алоҳида мазмун ва теранлик бағишлайди. 
Корё сарам — Марказий Осиёдаги этник 
корейслар нафақат умумий тарихнинг эслат-
маси, балки икки жамият ўртасидаги жонли 

кўприкдир. Таълим алмашинувлари ва кас-
бий мобилликни кенгайтириш ушбу алоқа-
ларни келажак авлодлар учун сақлаб қолиш 
ва мустаҳкамлаш имконини беради.

Бироқ мазкур шерикликнинг аҳамияти 
юқорида келтирилган кўрсаткичлар билан 
чекланмайди.

Марказий Осиё учун Корея Республикаси 
муваффақиятли модернизациянинг дунёдаги 
энг ёрқин намуналаридан. Атиги бир авлод 
давомида мамлакат ривожланаётган иқтисо-
диётдан жаҳоннинг технологик етакчилари-
дан бирига айланди. Кенг кўламли иқтисодий 
ислоҳотлар, саноатни модернизация қилиш 
ва рақамли трансформацияни амалга оши-
раётган минтақа учун Корея тажрибаси нафа-
қат ўрганиш модели, балки давлат сиёсатини 
шакллантириш ва институционал ривожла-
ниш бўйича амалий ёндашувлар манбаи си-
фатида ҳам муҳим.

Шу нуқтаи назардан, давлат раҳбарлари 
даражасидаги “Корея Республикаси — Мар-
казий Осиё” биринчи саммитининг аҳамияти 
жорий дипломатик кун тартиби доирасидан 
анча кенг.

Саммит оддий, бироқ муҳим бир ҳақиқат-
ни акс эттиради: Корея Республикаси ва Мар-
казий Осиё ўртасидаги муносабатлар шундай 

юқори даражага етдики, энди кейинги тарақ-
қиёт алоҳида лойиҳалар сонини кўпайтириш 
эмас, балки умумий узоқ муддатли стратегик 
қарашни ишлаб чиқишга боғлиқ.

Агар сўнгги икки ўн йиллик ҳамкор-
ликнинг мустаҳкам пойдеворини яратишга 
бағишланган бўлса, келгуси ўн йилликда 
томонлар сунъий интеллект, рақамли транс-
формация, муҳим минерал ресурслар, “яшил” 
инфратузилма, саноат кооперацияси ва инсон 
капиталини ривожлантириш каби соҳаларда 
янги иқтисодий давр чақириқларига қарши 
қўшма жавобларни ишлаб чиқишга эътибор 
қаратиши лозим.

Бўлажак саммитнинг кенг миқёсдаги аҳа-
мияти ҳам айнан шундан иборат.

Саммитнинг тарихий аҳамияти нафақат 
унда минтақа давлатлари раҳбарлари илк 
бор бир даврада жам бўлишида, балки кў-
лами аввалги институционал доиралардан 
чиқиб кетган шериклик ривожининг навбат-
даги босқичини белгилаш имкониятида ҳам 
намоён бўлади. Шу сабабли саммит муваф-
фақиятини фақат Сеулда имзоланадиган би-
тимлар сони билан эмас, балки унинг давлат 
раҳбарлари даражасидаги мунтазам мулоқот 
учун асос ярата олиши ҳамда Корея Рес-
публикаси ва Марказий Осиё мамлакатлари 
учун аниқ ва ўзаро манфаатли натижаларга 
эришишга қаратилган “йўл харитаси”ни иш-
лаб чиқиши билан баҳолаш лозим.

Элдор АРИПОВ,
Стратегик ва минтақалараро 

тадқиқотлар институти директори,
Кан Мён ИЛ,

Халқаро муносабатлар ва миллий 
хавфсизлик институти директори

“КОРЕЯ РЕСПУБЛИКАСИ – МАРКАЗИЙ 
ОСИЁ” БИРИНЧИ САММИТИ

Нега у бугун алоҳида аҳамиятга эга?

Халқаро ҳамкорлик

Қичқириқ каналининг қирғоғидан унум-
ли фойдаланилиб, узунлиги 2,4 километр-
лик янги сайилгоҳ ташкил этилди. Сув бўйи 
аҳоли туну кун ҳордиқ чиқарадиган шинам 
ва озода масканга айланиб, хизмат кўрсатиш 
нуқталари яратилди. Пиёдалар учун 12,4 ки-
лометрга йўлак ётқизилди. Қўшимча яшил 
ҳудуд ташкил этилди. Сув ҳавзаси устида 
муҳташам айвон, 14 та шийпон, чархпалак 
ва фавворалар қурилди. Турар жойларнинг 
ташқи кўриниши янгиланиб, аҳоли дам оли-
ши учун юзлаб ўриндиқлар, ёритиш чироқ-
лари ўрнатилди. Бугун зилол сув шарқираб 
оқаётган Қичқириқ соҳилида кўкси фахрга 
тўла олмазорликлар, орзуси осмон қадар 
бўлган болажонларга дуч келасиз. Улар ол-
дига катта марралар қўйиб, эртанги кунга 
ишонч билан одимламоқда. Сайилгоҳ эса 
кечки пайт ҳордиқ чиқарадиган, эрталаблар 
бадантарбия билан шуғулланадиган муҳим 
нуқтага айланган. Айни мақсадларга хиз-
мат қилиши учун 12 та воркаут ва 3 та фут-
бол майдони барпо этилди. Кутубхоналар 
фойдаланишга топширилди. Ана шу каби 
жиҳатлар маҳалла аҳлини янада жипслаш-
тириб, ягона ватан бўлиб яшашига хизмат 
қиляпти. Улар маҳалладаги 6,5 мингга яқин 
манзарали ва мевали дарахтларнинг ҳар би-
рини яхши билади. Буни 250 йиллик оқ тут-
ни ҳам, кечагина ўтқазилган ниҳолни ҳам 
бирдек меҳр билан парвариш қилаётганида 
кўриш мумкин. Яна бир муҳим жиҳат. Ма-
ҳалла аҳли маданий ҳордиқ чиқариши ва 
турли тадбирлар ўтказиш мақсадида шинам 
амфитеатр ҳам барпо этилди.

Маҳаллада тадбиркорлик жадал ривожла-
ниб бормоқда. Бу аҳоли бандлигини таъмин-
лашга хизмат қиляпти. Масалан, янги лойи-
ҳалар ҳисобига 61 та янги иш ўрни яратилди. 
Умуман, ҳозир маҳаллада 47 та тадбиркорлик 
субъекти фаолият юритмоқда. Бугун маҳал-
ланинг ишбилармон фуқаролари яратилган 
имкониятлардан унумли фойдаланмоқда. Шу 
орқали янгича ёндашувлар асосида иш олиб 
бориляпти. Айтайлик, Гулнора Ғойипова ку-
лолчилик тўгараги ва тўқувчилик цехи фао-
лиятини йўлга қўйди. Бу ерга маҳалладаги 
ишсиз ёшлар ва хотин-қизлар жалб этилиб, 
“Уста-шогирд” анъанаси асосида ҳунар ўр-
ганмоқда.

Президентимиз шу ернинг ўзида аҳоли 
бандлигини таъминлаш ва камбағаллик би-
лан ишлаш бўйича масъулларга кўрсатма-
лар берди. Қичқириқ маҳалласида бу борада 
ўзига хос тизим йўлга қўйилаётгани таъкид-
ланди. 

Қичқириқ маҳалласи сўнгги йилларда 
чекка ва қаровсиз ҳудуддан намунали мар-
казга айланиб бормоқда. Жумладан, ҳудудда 
республикада биринчилардан бўлиб замона-
вий минорали автотураргоҳ ўрнатилди. Лифт 
принципида ишлайдиган мазкур 8 қаватли 
иншоот атиги бир жуфт машина сиғадиган 
кичик ер майдонида 16 та автомобилни сақ-
лаш имконини беради.

Катта марралар билан яшаётган Қичқи-
риқ маҳалласи аҳолисининг эртанги куни-
дан кўнгли тўқ. Бунинг сабабларидан бири, 
албатта, болалар тарбияси, уларнинг илм-
фанда тенгсиз бўлиб улғайиши учун ярати-
лаётган имкониятлардир. Маҳалладаги 2 та 
давлат мактабгача таълим ташкилотида кенг 
кўламли қурилиш ва реконструкция ишлари 
амалга оширилди.

Давлатимиз раҳбари ушбу муассасалардан 
бири бўлган 441-МТТга ҳам ташриф буюрди. 
Бу ерда жажжи болажонлар учун яратилган 
шароитлар билан танишди. 

Президентимизни боғчада ташкил этил-
ган йўл ҳаракати хавфсизлиги тўгарагининг 
фаол аъзолари қарши олди. Шу ерда мазкур 
тўгаракнинг фаолияти ҳақида батафсил маъ-
лумот берилди. 

Мамлакатимиз етакчиси бундай тўгарак-
лар фаолиятини бошқа таълим муассаса-
ларида ҳам оммалаштириш, болаларни йўл 
ҳаракати хавфсизлиги маданиятига боғча 
пайтиданоқ ўргатиб бориш муҳимлигини 
таъкидлади. 

Кейинги йилларда болалар боғчаси қамро-
вини ошириш борасида мислсиз ишлар бажа-
рилди. Муҳими, эришилган ютуқлар билан 
чекланиб қолаётганимиз йўқ. Ҳар бир соҳада 
статистик кўрсаткичларни сифат кафолати 
билан мустаҳкамлаб боришга катта эътибор 
қаратиляпти. 

Қичқириқдаги 441-боғчада болалар учун 
“Ўзбек тилини ўйнаб ўрганамиз” махсус ин-
терактив платформаси яратилган. Ушбу плат-
форма болажонларнинг давлат тилини қи-
зиқарли ўйинлар ва рақамли технологиялар 
орқали осон ўзлаштиришида катта имконият 
яратади. Платформадан машғулот жараё-
нида болаларда мустақил фикрлаш, ҳаётий 
кўникмаларни шакллантириш, касблар би-
лан танишишда ҳам фойдаланиш мумкин. 
Шунингдек, кичкинтойларнинг ҳар томон-
лама ривожланиши учун инглиз тили, мен-
тал арифметика, тасвирий санъат, мусиқа, 
бадиий гимнастика, шахмат ҳамда таэквoндо 
бўйича қўшимча тўгараклар йўлга қўйилмоқ-
да. Боғчанинг яна бир ўзига хос жиҳати, унда 
махсус туз хонаси ташкил этилган. У болалар 
иммунитетини мустаҳкамлаш, нафас йўлла-
ри касалликларининг олдини олишда муҳим 
аҳамиятга эга. Умуман, боғчада болалар ҳам 
жисмонан, ҳам маънан тенгсиз бўлиб камол 
топиши учун барча шароит яратилган. Янги 
Ўзбекистонда бошқача бўлиши мумкин эмас. 
Ахир Ватан келажаги, биз кўзлаган Учинчи 
Уйғониш даврига айнан шундай ислоҳотлар 
орқали эришилади. 

Олмазор тумани ўзининг илмий сало-
ҳияти билан ҳам республикамизда ажралиб 
туради. Негаки ҳудудда кўплаб олий таълим 
муассасалари жойлашган. Президентимиз 
навбатдаги манзилда “Ёшлик” талабалар ша-
ҳарчаси ҳокимлигида ташкил этилган вазият-
лар маркази фаолияти билан танишди.

Давлатимиз раҳбари жорий йил 5 январ-
да “Республика маҳаллаларида хавфсиз му-
ҳитни яратиш йўналишида яхлит манзилли 
ишлаш тизимини жорий этишга қаратилган 
қўшимча чора-тадбирлар тўғрисида”ги қа-
рорини қабул қилганди. Ушбу ҳужжат та-
лабалар учун хавфсиз ва замонавий муҳит 
яратиш, таълим муассасалари ва талабалар 
шаҳарчаларида бошқарув тизимини ра-
қамлаштиришда муҳим ҳуқуқий асос бўлиб 
хизмат қиляпти. 

Ёшлик эркинлик ва ишончдан куч олади. 
Аммо уларга йўл-йўриқ кўрсатиш билан бир-
га улар учун қулай муҳит яратиш ҳам зарур. 
Белгиланган вазифалар ижроси доирасида 
“Ёшлик” талабалар шаҳарчасида рақамли 
технологияларга асосланган вазиятлар мар-
кази шу мақсадга хизмат қилади. Марказ 
талабалар хавфсизлигини таъминлаш, ҳудуд-
даги ижтимоий муҳитни реал вақт режимида 
кузатиш имконини беради. Бу давоматни на-
зорат қилиш, ҳуқуқбузарликларнинг олдини 
олишда ҳам муҳим. 

Вазиятлар маркази шаҳарчадаги 41 та та-
лабалар ётоқхонасини қамраб олган. Тизим 
орқали 75 мингга яқин талаба, шу жумладан, 
ётоқхоналарда яшайдиган 17,5 минг йигит-
қизнинг хавфсизлиги таъминланади. Бунинг 
учун марказ 17 та ахборот тизими билан ин-
теграция қилинган. Бу турли маълумотларни 
ягона рақамли платформа орқали тезкор таҳ-
лил қилиш ва вазиятга қараб зарур чоралар 
кўриш имконини беради.

“Ёшлик” талабалар шаҳарчаси кейинги 
йилларда янгича қиёфа касб этди. 2024 йилда 
умумий майдони 1368 квадрат метрни таш-
кил этувчи талабалар шаҳарчаси ҳокимлиги 
биноси қурилган эди. Унга 33 миллиард сўм 
ажратилиб, бино мукаммал таъмирланди ва 

вазиятлар маркази ташкил этилди. Ҳудуд 
обод қилинди. 

Ушбу бинода вазиятлар маркази билан 
бирга стартап хонаси, олий таълим тарихи 
музейи, Ёшлар ишлари агентлигининг туман 
бўлими ҳамда хотин-қизлар тадбиркорлиги 
маркази жой олган. 

Ташриф доирасида давлатимиз раҳбарига 
талабалар шаҳарчасида хавфсизлик ва иж-
тимоий муҳитни реал вақт режимида назо-
рат қилиш имкониятлари ҳамда марказнинг 
ишлаш тамойиллари юзасидан тақдимот ўт-
казилди. Ушбу тажрибани республикадаги 
бошқа талабалар турар жойларида ҳам жорий 
этиш бўйича мутасаддиларга топшириқлар 
берилди.

Президентимизнинг Олмазор туманига 
ташрифининг галдаги манзили “ToshTech” 
техника университети бўлди. 

Ўзбекистон ёшлари халқаро майдонда ўз 
тенгдошлари билан барча йўналиш, хусусан 
илм-маърифатда ҳам рақобатбардош бўлиб 
бормоқда. Ёшларимиз хорижнинг энг ну-
фузли таълим даргоҳларида сабоқ оляпти. 
Бу, албатта, юртимизда таълимга берилаёт-
ган эътибор самарасидир. Шу боис, мамла-
катимиздаги олий таълим муассасалари ҳам 
янги сифат босқичига кўтарилмоқда. Ана 
шундай ислоҳотлар сабаб Президентимиз-
нинг 2025 йил 8 сентябрдаги қарори асосида 
“ToshTech” техника университети ташкил 
этилганди. Умумий қиймати 69,5 миллиард 
сўм бўлган мазкур лойиҳа олий муҳандис-
лик таълимини трансформация қилишда му-
ҳим қадам бўлди. 

Янгиланишлар сабаб Тошкент давлат тех-
ника университетининг 7 қаватли ўқув бино-
си тўлиқ реконструкция қилинди. У энг замо-
навий лаборатория ва ўқув жиҳозлари билан 
таъминланди. 

Яна бир муҳим жиҳат. Мазкур универ-
ситет академик, молиявий ҳамда ташкилий-
бошқарув жиҳатдан мустақил давлат олий 
таълим муассасасидир. Белгиланган дастурга 
кўра, 2030 йилга қадар Тошкент давлат тех-
ника университетининг тегишли факультет 
ва кафедралари босқичма-босқич ушбу янги 
инновацион экотизимга трансформация қи-
линади.

Университетда ўқув жараёни ислоҳот-
лар шиддатига мос тарзда ташкил этилган. 
Жумладан, қуруқ назариядан воз кечилган. 
Талабалар дастлабки курсларданоқ реал 
саноат лойиҳалари ва мураккаб муҳандис-
лик муаммолари устида ишлашга ўргати-
лади. Шу сабаб талабалар ўқиш давридаёқ 
амалиёт ўташи ва келажакда кафолатлан-
ган иш ўрнига эга бўлади. Бунинг учун 
мамлакатимиз ва дунё саноати гигантлари 
билан ҳамкорлик ўрнатилган. Улар қато-
рида “ACWA”, “UzAuto Motors”, “Иссиқ-
лик электр станциялари” ҳамда “Ҳудудий 
электр тармоқлари” каби йирик компания-
лар мавжуд.

Талабалар саноат муҳандислиги ва ме-
нежмент, электр муҳандислиги, энергетика 
муҳандислиги, материалшунослик ва на-
нотехнологиялар каби тўртта йўналишда 
таълим олади. Ушбу таълим дастурлари 
маҳаллий олимлар билан бир қаторда юқо-
ри малакали хорижлик мутахассислар то-
монидан олиб борилади. Таълимнинг тўлиқ 
инглиз тилида ташкил этилиши битирувчи-
ларни халқаро рақобатга тўла кириша оли-
шини таъминлайди. Университет дунёнинг 
энг нуфузли олийгоҳлари, жумладан, Шан-
хай Цзяо Тонг (Хитой), Милан политехника 
университети (Италия), Бремен конструктор 
университети (Германия) ҳамда дунёга маш-
ҳур “Boston Consulting Group” консалтинг 
компанияси билан яқин ҳамкорликда таш-
кил этилди.

Бундай жиҳатлар эса мамлакатимизнинг 
илм-фанга ташна ёшлари томонидан катта 
қизиқиш билан қарши олиниши табиий. Буни 

2026/2027 ўқув йили қабул жараёни натижа-
ларида ҳам кўриш мумкин. Хусусан, бу йил 
жами 1654 нафар абитуриент ҳужжат топ-
ширди. Улар орасида энг билимли ва иқти-
дорли деб топилган 400 нафар ёш “ToshTech” 
талабасига айланди.

Қувонарлиси, қабул қилинган илк тала-
баларнинг барчаси 100 фоиз давлат гранти 
асосида таълим олмоқда. Мазкур имтиёз сақ-
ланиб қолади ва 2029/2030 ўқув йилигача қа-
бул қилинадиган талабалар ҳам тўлиқ грант 
билан қамраб олинади.

Давлатимиз раҳбарига университетнинг 
келгуси режалари ҳақида маълумот берил-
ди. Ўқитувчи ва талабалар билан мулоқотда 
“ToshTech” техника университети юртимиз 
саноат салоҳиятини янги босқичга олиб чи-
қувчи муҳандисларнинг янги авлодини етиш-
тириб берадиган инновацион масканга айла-
ниши зарурлиги таъкидланди.

— Яна бир бор такрорлайман, инсоннинг 
мол-мулки, мавқеи ёки бошқа моддий бой-
ликлари вақтинчалик бўлиши ёки йўқолиши 
мумкин, аммо унинг онгидаги, қалбидаги 
билим ва тажрибани ҳеч ким ва ҳеч қандай 
куч тортиб ололмайди. Билим инсоннинг энг 
хавфсиз ва энг фойдали сармоясидир, — деди 
мамлакатимиз етакчиси.

Президентимиз университет талабалари 
билан эсдалик учун суратга тушди. 

Шундан сўнг давлатимиз раҳбари раисли-
гида Тошкент шаҳрини ижтимоий-иқтисодий 
ривожлантириш, инвестиция ва бандликни 
ошириш, маҳаллаларда замонавий инфрату-
зилма яратиш масалалари бўйича видеосе-
лектор йиғилиши ўтказилди.

Таъкидланганидек, бугунги мураккаб 
шароитда ҳар бир туман ва маҳалланинг 
мавжуд имкониятларини тўлиқ ишга солиш 
зарур. Шу орқали қўшимча қиймат яратиш, 
инвестицияларни фаол жалб этиб, юқори 
даромадли иш ўринларини кўпайтириш 
мумкин. Бунинг учун эса янгича ёндашиш-
ни даврнинг ўзи талаб этмоқда. Кўзланган 
маррага эришиш учун пойтахт туманлари ўз 
салоҳиятидан келиб чиқиб, аниқ иқтисодий 
йўналишларга ихтисослашиши лозим. Ма-
салан, Сергели, Янгиҳаёт ва Бектемир ту-
манларида йирик логистика мажмуаларини 
ташкил этиш мумкин. Марказий туманлар 
замонавий бизнес ва молиявий марказларни 
кўпайтиришга қулай. Олмазор, Чилонзор ва 
Учтепа туманларида таълим, тиббиёт, савдо 
ва сервис соҳаларига инвестицияларни фаол 
жалб қилиш учун катта имкониятлар бор. 
Бунинг учун имкониятлардан оқилона фой-
даланиш, туманлар салоҳиятини тўла ишга 
солиш зарур. 

Аҳоли фаровонлиги, албатта, туманларга 
кириб келаётган сармоялар билан боғлиқ. 
Шу боис, жорий йилда пойтахтнинг 12 та 
тумани бўйича 9 миллиард доллар инвести-
ция жалб қилиш режа қилинган. Айрим ҳу-
дудларда белгиланган маррага эришиш учун 
ишларни жадаллаштириш зарурлиги қайд 
этилди.

Бунинг учун янги бир қулайлик тақдим 
этилади. Энди инвесторларнинг масалала-
рини идорама-идора юрмасдан, бевосита 
жойида ҳал этишнинг янги тизими йўлга қў-
йилади. Республика ва шаҳар даражасидаги 
масъуллар ҳар ҳафта туманларга чиқиб, тад-
биркор ва инвесторлар билан учрашади. Агар 
кўтарилган масала юқори даражада ечим 
талаб қилса, шу куннинг ўзида асосланган 
таклифлар Президент Администрациясига 
киритилади.

Пойтахт барча ҳудудларга намуна бўли-
ши керак. Бунинг учун ҳудуд салоҳиятидан 
самарали фойдаланиш кифоя. Шундан келиб 
чиқиб, келгуси йилда Тошкентга 10 миллиард 
доллар инвестиция жалб қилиш ва 150-200 
мингта юқори даромадли доимий иш ўрни 
яратиш бўйича аниқ режа ишлаб чиқиш ва-
зифаси қўйилди.

Олмазор туманида йил бошидан 9 та кўча 
бизнес, аҳоли ва сайёҳлар учун жозибадор 
ҳудудга айлантирилди. Йиғилишда бу борада 
амалга оширилган ишларга алоҳида эътибор 
қаратилди. Буни Қичқириқ маҳалласидаги 
ўзгаришлар мисолида ҳам кўриш мумкин. 
Илгари етарлича инфратузилмаси бўлмаган 
ҳудуд бугун бутунлай янги қиёфа касб этди. 
Буни 450 ўринли боғча, спорт майдончала-
ри, сайилгоҳ, амфитеатр, пиёдалар йўлаги ва 
фавворалар мисолида кўришимиз мумкин. 

Мазкур тажрибани Олмазорнинг яна 8 та 
кўчаси ва пойтахтнинг бошқа туманларига 
кенгайтириш белгиланди. Тошкент шаҳри-
даги 100 та кўчани комплекс янгилаш учун  
1 триллион сўм ажратилган. Шунингдек,  
400 та маҳаллани “Қичқириқ” намунаси асо-
сида обод қилиш бўйича 4 йилга мўлжаллан-
ган 10 триллион сўмлик дастур ишлаб чиқи-
лади.

Пойтахтнинг тарихий қисми бўлган Эски 
шаҳар ҳудудини комплекс ривожлантириш 
учун 1 ноябргача ягона концепция ва аниқ 
лойиҳалар портфелини ишлаб чиқиш топши-
рилди.

Тошкентда хизматлар соҳаси учун жуда 
катта имконият бор. Уларнинг кўламини яна-
да ошириш мақсадида давлат идораларига 
тегишли бинолардан самарали фойдаланиш 
масаласи кўриб чиқилди. Бугун Тошкентда 
умумий майдони 765 минг квадрат метр бўл-
ган 497 та маъмурий бино мавжуд. Бунинг 
учун бўш ва самарасиз фойдаланилаётган 
майдонларда савдо, сервис, хусусий тиббиёт 
ва таълим хизматларини йўлга қўйиш учун 
тадбиркорларга шароит яратилади. 

Давлат мулкини хусусийлаштириш жа-
раёнларини ҳам янги бизнес лойиҳалари би-
лан боғлаш зарурлиги таъкидланди. Биргина 
Олмазор туманида қиймати 100 миллиард 
сўм бўлган 52 та давлат объекти савдога чи-
қарилмоқда.

Йиғилишда шаҳар муҳитини инсон са-
ломатлиги ва қулайлиги нуқтаи назаридан 
ривожлантиришга ҳам алоҳида эътибор 
қаратилди. Буни Қичқириқ маҳалласидаги 
сойбўйи ҳудудида экосайилгоҳ, пиёдалар йў-
лаги мисолида ҳам кўриш мумкин. Пойтахт-
даги канал ва катта ариқлар бўйида шундай 
сайр ҳудудларини кўпайтириш, жумладан, 
Бўзсув канали бўйлаб 20 километрлик узлук-
сиз пиёдалар йўлагини ташкил этиш бўйича 
лойиҳа ишлаб чиқилади.

Яна бир муҳим жиҳат. Маҳаллаларда ки-
чик бизнес ва хизматларни ривожлантириш 
учун янги имкониятлар ишга солинади. Ху-
сусан, Тошкент шаҳрида бизнес бошламоқчи 
бўлган тадбиркорлар учун гаровсиз кредит 
лимити 100 миллион сўмдан 200 миллион 
сўмга оширилади.

Олмазор туманида шу имкониятлар ҳи-
собидан йил якунига қадар 300 нафар янги 
тадбиркорни қўллаб-қувватлаш ва мингта 
иш ўрни яратиш, пойтахт бўйича эса 10 минг 
аҳолини даромадли иш билан таъминлаш ва-
зифаси қўйилди.

Қолаверса, Мискин ва Иброҳим ота ма-
ҳаллаларидаги 305 гектар саноат зонаси им-
кониятларидан тўлиқ фойдаланишга алоҳида 
эътибор қаратилади. Бу ерда иш ўринларини 
ҳозирги 35 мингтадан 100 мингтага, экспорт 
ҳажмини 600 миллион долларга етказиш 
салоҳияти мавжуд. Тадбиркорларга саноат 
ипотекаси, кредит ва лизинг каби молиявий 
воситалар таклиф этилади.

Бандлик масаласини ҳал этишда меҳнат 
бозори талабига мос кадрлар тайёрлаш му-
ҳимлиги кўрсатиб ўтилди. Олмазордаги иш 
берувчиларга 5 мингга яқин турли малакада-
ги ходимлар керак. Шу боис, Олмазор касбий 
кўникмалар марказида ахборот технология-
лари ва илғор инновациялар йўналишида 400 
ўринли техникум, мавжуд биноларда замона-
вий касб-ҳунар марказлари ташкил этилади. 
Германия билан 500 кишига мўлжалланган 

тил курслари, Чехия ва Словакия учун тиб-
биёт ходимларини мақсадли тайёрлаш лойи-
ҳалари йўлга қўйилади. Шунингдек, ривож-
ланган давлатлардан 20 та йирик рекрутинг 
компаниясини жалб қилиш белгиланди.

Ёшлар шаҳарчасидаги 42 гектар майдонда 
АT-парк, юқори технологияли саноат ва таъ-
лим объектларидан иборат инновацион клас-
терни ташкил этиш ишлари бошланади.

Олмазорнинг таълим ва илмий сало-
ҳиятини тўлиқ ишга солиш масаласига ҳам 
алоҳида урғу берилди. Бу ерда бир вақтнинг 
ўзида 75 минг талаба таҳсил олмоқда. Тала-
баларнинг ўқиши ва яшаш шароити, банд-
лиги, ижтимоий таъминоти, маданий ҳаёти 
ва хавфсизлигини қамраб оладиган яхлит 
бошқарув тизими йўлга қўйилади. 7 та олий-
гоҳга қарашли 41 та талабалар ётоқхонасида 
истиқомат қилаётган қарийб 18 минг ёш учун 
муносиб шароит яратиш мақсадида алоҳида 
Дирекция ташкил этилади.

Талабалар шаҳарчасидаги Вазиятлар мар-
кази орқали олийгоҳ ва ётоқхоналарга ки-
риб-чиқиш ҳамда давоматни онлайн назорат 
қилиш тизимини йил якунигача пойтахтнинг 
бошқа туманларига, келгуси йилда эса мам-
лакатдаги барча олий таълим муассасаларига 
жорий этиш топширилди.

Мактабгача таълим қамровини ошириш 
бўйича ҳам қўшимча вазифалар белгиланди. 
Олмазорда бу кўрсаткич ҳозир 67 фоизни 
ташкил этмоқда. 441-сонли боғчадаги каби 
янги бино қуриш тажрибаси асосида йил 
якунигача камида яна 5 та шундай лойиҳани 
бошлаш белгиланди.

Пойтахтдаги яна бир муҳим масала йўл-
лардаги тирбандликдир. Ҳозир шаҳарда 
кунига 1,5 миллионта транспорт воситаси 
ҳаракатланмоқда. Тирбандликнинг олдини 
олиш интеллектуал транспорт тизимларини 
жорий этиш орқали ҳам ҳал қилиш зарурли-
ги таъкидланди. Бу йўналишда амалий иш-
ларни йил якунига қадар бошлаш вазифаси 
қўйилди.

Олмазорда ҳуқуқни муҳофаза қилиш 
академияси профессор-ўқитувчиларининг 
терговчилар билан ҳамкорлиги ва талаба-
лар учун дуал таълим тизими профилактика 
ишлари самарадорлигини оширишга хизмат 
қилмоқда. Йиғилишда ҳуқуқбузарликлар-
нинг олдини олиш бўйича йўлга қўйилган 
ушбу янги иш услуби натижалари ҳам таҳлил 
қилинди.

Таҳлилларга кўра, тумандаги 64 та маҳал-
ланинг 13 тасида жиноят содир этилмаган, 
криминоген вазияти оғир маҳаллалар қолма-
ган, аёллар иштирокидаги жиноятлар 22 та-
дан 10 тага камайган. Шундан келиб чиқиб, 
ёшлар ўртасида ҳуқуқбузарликларни кескин 
камайтириш бўйича Олмазор тажрибасини 
шакллантириш вазифаси қўйилди.

Йиғилишда энергетика ва коммунал инф-
ратузилманинг барқарор ишлашини таъмин-
лаш ҳамда маҳаллаларни ободонлаштириш 
ишларини тизимли давом эттириш зарурли-
ги таъкидланди. Олмазор тумани мисолида 
кўриб чиқилган ёндашув ва вазифалар пой-
тахтнинг барча туманларига бирдек тегишли 
экани қайд этилди. Йиғилиш якунида мута-
саддиларнинг белгиланган вазифалар ижро-
си бўйича ахбороти тингланди. 

Шу ўринда кичик мулоҳаза. Яқин-яқинга-
ча августдан бошлаб бир неча ой пахта ма-
саласи кўтарилар, шу атрофдаги рақамлар 
таҳлил этиларди. Янги Ўзбекистонда эса 
мамлакатнинг келажагини кафолатлайдиган 
реал лойиҳалар асосида иш олиб борилмоқ-
да. Буни ушбу йиғилишда аҳолига қулай ша-
роит яратиш, тадбиркорликка кенг йўл очиш, 
илм-фан каби муҳим масалалар муҳокама қи-
линганида ҳам кўриш мумкин. 

Боборавшан ҒОЗИДДИНОВ, 
“Янги Ўзбекистон” мухбири

ТОШКЕНТНИНГ И¯ТИСОДИЙ САЛО²ИЯТИДАН УНУМЛИ ФОЙДАЛАНИБ, 
ИЖТИМОИЙ, МАДАНИЙ-МАЪРИФИЙ НУФУЗИ ОШИРИЛАДИ

Феномен тушунчаси оддий ҳолатдан кўра кенгроқ, ўзига хос 
тарихий ҳодисани англатади. Янги Ўзбекистон феномени, назаримда, уч жараённинг 

бир вақтда кечаётганида кўринади. 3

Наим ОБЛОМУРОДОВ,
тарих фанлари доктори, 

профессор 

Иқтисодий очиқлик: 
чекловдан унумдорликка
2017 йил сентябрда валюта сиёсатининг 

либераллаштирилиши янги Ўзбекистон иқ-
тисодий ислоҳотларининг рамзий нуқтаси 
бўлди. Миллий валютанинг бозор тамойил-
лари асосида айирбошланиши экспортчи, 
инвестор, тадбиркор ва оддий фуқаро учун 
катта имкониятлар яратди. Валюта бозори-
даги маъмурий фарқ қисқариши иқтисодиёт-
нинг ҳақиқий ҳолатини кўриш, инвестиция 
қарорларини аниқ баҳолаш ва ташқи савдони 
кенгайтириш имконини берди.

Солиқ ставкалари ва турлари қисқарти-
рилди, божхона ва лицензиялаш жараёнлари 
соддалаштирилди, давлат активларини хусу-
сийлаштириш ва давлат-хусусий шериклик 
механизмлари кенгайди. Буларнинг барчаси 
дарҳол мукаммал рақобат муҳитини яратди 
деб айтиш қийин. Лекин иқтисодий сиёсат-
нинг мантиғи ўзгарди: хусусий сектор назо-
рат объектидан чиқиб, ўсиш ва иш ўрни яра-
тадиган ҳамкор сифатида қарала бошланди.

2025 йил якунларига кўра, мамлакат ялпи 
ички маҳсулоти тарихда биринчи марта 145 
миллиард доллардан ошди, экспорт 33,4 
миллиард долларга, жалб қилинган хорижий 
инвестиция 43,1 миллиард долларга етди, ол-
тин-валюта захиралари эса 60 миллиард дол-
лардан ошди. Жаҳон банки 2025 йилда реал 
иқтисодий ўсиш 7,7 фоизни ташкил этганини 
қайд этди. 2026 йилнинг биринчи ярмида бу 
суръат янада жадаллашди: иқтисодиёт 8,5 
фоиз, саноат 8 фоиз, хизматлар 16,9 фоиз, қу-
рилиш 13,8 фоиз, қишлоқ хўжалиги 4,7 фоиз 
ўсди, инвестиция ҳажми 28 миллиард дол-
ларга, экспорт 14,4 миллиард долларга етди. 
“Fitch” ва “Moody’s” агентликлари Ўзбекис-
тоннинг суверен кредит рейтингини бир по-
ғона яхшилади.

Янгиланган макроиқтисодий прогнозда 
2026 йил якунида ЯИМнинг 8,1 фоиз ўсиши 
кутилмоқда. Президентимиз 40 миллионли 
аҳоли турмушини янада яхшилаш учун иқ-
тисодий ўсишни 9-10 фоиз даражасига олиб 
чиқиш имкониятларини сафарбар этишга 
эътибор қаратди. Бу динамика ислоҳотлар 
иқтисодий фаолликни сезиларли кенгайтир-
ганини кўрсатади.

Бироқ иқтисодий феномен рақамнинг кат-
талигида эмас, ўсишнинг таркиби ва одамлар 
ҳаётига таъсиридадир. ЯИМ ошиб, муносиб 
иш ўринлари етарли яратилмаса, ёшлар сало-
ҳияти тўлиқ ишга тушмайди. Инвестиция ки-
риб, маҳаллий корхона технология ва малака 
олмаса, қўшилган қийматнинг катта қисми 
ташқарида қолиши мумкин. Шунинг учун 
навбатдаги босқичда рақобат, хусусий мулк 
ҳимояси, мустақил суд, энергия самарадор-
лиги ва меҳнат унумдорлиги иқтисодий сиё-
сатнинг асосий мезонларига айланиши зарур.

Тадбиркорлик ва 
мулкдорлик маданияти

Мустақилликнинг иқтисодий мазмуни 
инсоннинг ҳалол меҳнат қилиши, мулкка эга-
лиги ва ташаббусини рўёбга чиқариш ҳуқу-
қида кўринади. Сўнгги йилларда рўйхатдан 
ўтиш, лицензия олиш, солиқ ҳисоботини 
топшириш ва банк хизматларидан фойдала-
нишнинг электронлашиши тадбиркор учун 
вақт ва харажатни қисқартирди. 120 турдаги 
ҳужжатни талаб қилиш ва 160 дан ортиқ ли-
цензия ҳамда рухсатноманинг бекор қилини-
ши натижасида бозорга қарийб 200 минг янги 
тадбиркор кириб келди, чет эл иштирокидаги 
корхоналар сони беш каррага яқин ошиб, 23 
мингга яқинлашди.

Тадбиркорликни қўллаб-қувватлаш кре-
дит бериш билангина чекланмаслиги керак. 
Ер, инфратузилма, электр, логистика, мала-
кали кадр, стандарт ва бозорга кириш бир 
занжирда ишласа, маблағ ишлаб чиқаришга 
айланади. Акс ҳолда, имтиёз қисқа муддатли 

енгиллик бериб, барқарор бизнес моделини 
яратмаслиги мумкин. Янги Ўзбекистоннинг 
вазифаси имтиёзга эмас, рақобат ва иннова-
цияга таянадиган мулкдорлар қатламини кен-
гайтиришдир.

Маҳаллабай ишлаш ва ҳудудларнинг иқ-
тисодий ихтисослашуви кичик ташаббусни 
миллий иқтисодиёт билан боғлаш имконини 
берди. Бир ҳудудда боғдорчилик, бошқасида 
тўқимачилик, ҳунармандлик, туризм, логис-
тика ёки ахборот технологиялари драйвер бў-
лиши мумкин. Бу ёндашув марказдан бир хил 
лойиҳа юбориш ўрнига ҳудуднинг табиий, 
маданий ва инсон ресурсларини ҳисобга 
олишни талаб қилади.

Ҳақиқий мулкдорлик маданияти ҳуқуқ 
ва масъулиятнинг бирлигидир. Тадбиркор 
қонун ҳимоясига ишониши, бироқ солиқ, 
меҳнат хавфсизлиги, экология ва маҳсулот 
сифати бўйича жамият олдидаги бурчини адо 
этиши керак. Давлат эса қоида белгилаб, ўзи 
ҳам унга риоя қилиши шарт. Иқтисодий эр-
кинликнинг энг ишончли кафолати мансаб-
дорнинг ваъдаси эмас, барчага бир хил иш-
лайдиган қонундир.

Муҳим концептуал ўзгариш
Янги Ўзбекистон ислоҳотларида камба-

ғалликнинг расман тан олиниши муҳим кон-
цептуал ўзгариш бўлди. Муаммо тан олинма-
гунча унинг кўламини ўлчаш, сабабларини 
таҳлил қилиш ва манзилли сиёсат юритиш 
мумкин эмас. “Темир дафтар”, “Аёллар даф-
тари”, “Ёшлар дафтари”, Ягона ижтимоий 
реестр, ҳоким ёрдамчилари ва ижтимоий хо-
димлар тизими эҳтиёжни хонадон даражаси-
да кўришга хизмат қилди.
2025 йилда камбағаллик даражаси 8,9 

фоиздан 5,8 фоизга, ишсизлик 5,5 фоиздан 
4,9 фоизга тушгани, қарийб 1,5 миллион 
эҳтиёжманд аҳоли камбағалликдан чиққа-
ни ва 1435 маҳалла илк бор “камбағалликдан 
холи” ҳудудга айлангани қайд этилди. Жаҳон 
банки ҳам миллий камбағаллик кўрсаткичи-
нинг 2024 йилдаги 8,9 фоиздан 2025 йилда 
5,8 фоизга тушганини тасдиқлайди.

Бу рақамлар муҳим, аммо оилани рўй-
хатдан чиқаришнинг ўзи барқарор фаровон-
лик дегани эмас. Даромад манбаи қанчалик 
мустаҳкам? Иш расмий ва хавфсизми? Оила 
саломатлик ёки ҳосилнинг йўқолиши каби 

зарбага бардош бера оладими? Болалар таъ-
лимдан узилиб қолмаяптими? Камбағаллик-
дан чиқиш сиёсатининг кейинги босқичи ана 
шу саволларга жавоб берадиган узоқ муддат-
ли кузатув ва “ижтимоий лифт” механизмла-
рини талаб қилади.

Янги таҳрирдаги Конституцияда Ўзбе-
кистоннинг ижтимоий давлат экани мус-
таҳкамланди. Бу қоида нафақа ва моддий 
ёрдам миқдорини оширишдан кенгроқ маъ-
нога эга. Ижтимоий давлат сифатли таълим 
ва тиббиёт, муносиб меҳнат, ногиронлиги 
бўлган шахслар учун тенг муҳит, кексалар-
га ғамхўрлик ва бола ҳуқуқларини кафолат-
ловчи институтлар тизимидир. Давлатнинг 
инсонга ёрдами уни доимий қарам қилиб 
қўймасдан, имкониятини ишга солишга 
етаклаши керак.

Таълимдаги кенгайиш: энди 
асосий мезон — сифат

Мустақиллик йилларида таълим миллий 
тараққиётнинг энг катта ижтимоий майдони-
га айланди. Янги мактаблар, Президент, ижод 
ва ихтисослаштирилган мактаблар, оилавий 
ва нодавлат боғчалар, хорижий ва хусусий 
олий таълим ташкилотлари пайдо бўлди. 
Олий таълимда кечки, масофавий ва қўшма 
дастурлар кенгайди. Бу ўзгаришлар ёшлар-
нинг билим олиш имкониятини оширишга 
қаратилди.

Миллий статистика маълумотларига 
кўра, 1991/1992 ўқув йилида олий таълим 
ташкилотларида 337,4 минг талаба таҳсил 
олган бўлса, 2025/2026 ўқув йили бошида  

Янги Ўзбекистон даврида маърифат ва 
диний бағрикенглик ички сиёсатдан халқаро 
ташаббус даражасига кўтарилди. 2018 йилда 
БМТ Бош Ассамблеяси Ўзбекистон илгари 
сурган “Маърифат ва диний бағрикенглик” 
резолюциясини қабул қилди. Ҳужжат таълим, 
саводхонлик, ўзаро ҳурмат ва дин эркинлиги-
ни экстремизмга қарши узоқ муддатли восита 
сифатида белгилаши билан аҳамиятлидир.

Мамлакатда 130 дан ортиқ миллат ва элат 
ҳамда 16 конфессия вакиллари тинч-тотув 
яшаши истиқлолнинг катта ижтимоий бойли-
гидир. Бирлик барчага бир хил маданий қо-
липни мажбуран бериш эмас. У давлат тилига 
ҳурмат, бошқа тил ва анъаналарнинг эркин ри-
вожи, динлараро бағрикенглик ва тенг фуқаро-
лик ҳуқуқларининг уйғунлигида шаклланади.

Эркин тафаккур маърифатнинг энг юк-
сак кўринишидир. Илм аҳли тарихни фақат 
тантанали саҳифалар орқали эмас, мураккаб 
ва баҳсли жиҳатлари билан ўрганиши керак. 
Танқид Ватанга муҳаббатнинг зидди эмас, 
далилга асосланган танқид хатони вақтида 
кўрсатиб, тараққиётни тезлаштиради. 

“Ўзбекистон — 2030” 
стратегияси: истиқлолнинг 

келажак дастури
2022-2026 йилларга мўлжалланган Тарақ

қиёт стратегияси “инсон қадри учун” тамойи-
лини етти устувор йўналишда тизимлаштирди. 
2023 йилда қабул қилинган “Ўзбекистон —  
2030” стратегияси эса барқарор иқтисодий 
ўсиш, сифатли таълим, сув ресурслари, қо-
нун устуворлиги ва хавфсизлик масалалари-
ни узоқроқ истиқбол билан боғлади.

2026 йилда стратегия мақсад ва кўрсат-
кичларининг қайта кўриб чиқилиши ис-
лоҳотларни янги шароитга мослаштириш 
заруратидан келиб чиқди. Янгиланган мақ-
садлар 2030 йилга бориб, ЯИМ ҳажмини 240 
миллиард доллардан, аҳоли жон бошига 5,8 
минг доллардан оширишни назарда тутади. 
Бундай марра фақат капитал киритиш билан 
эмас, меҳнат унумдорлиги, технология, экс-
порт таркиби ва инсон капитали сифатини 
ошириш билан таъминланади.

Стратегиянинг қиймати мақсаднинг баланд-
лигида эмас, унинг ўлчаниши ва жамоатчилик-
ка ҳисоб берилишидадир. Кўрсаткичлар ҳар 
йили очиқ эълон қилинса, муваффақият билан 
бирга ортда қолган соҳалар ҳам кўринса, стра-
тегик ҳужжат давлат ва жамият ўртасидаги аҳд-
га айланади. Акс ҳолда, катта рақамлар маҳал-
ладаги реал эҳтиёждан узилиб қолиши мумкин.

2030 йилга мўлжалланган тараққиёт ис-
тиқлолни кейинги авлодга қандай давлат си-
фатида топширишимиз ҳақидаги саволдир. 
Даромади ўртачадан юқори мамлакат бўлиш 
муҳим, аммо бу мақом адолатли суд, тоза 
ҳаво, сифатли мактаб, инклюзив шаҳар, хавф-
сиз меҳнат ва эркин фикр билан тўлдирилса, 
ҳақиқий қадрга эга бўлади. Янги Ўзбекистон 
феномени иқтисодий юксалиш ва инсонпар-
вар давлатчиликнинг бирлигида намоён бў-
лиши керак.

Хулоса
Феномен тушунчаси оддий ҳолатдан кўра 

кенгроқ, ўзига хос тарихий ҳодисани англа-
тади. Янги Ўзбекистон феномени, назарим-
да, уч жараённинг бир вақтда кечаётганида 
кўринади. Биринчиси — мустақил давлат-
чиликнинг 1991 йилда яратилган асосларини 
сақлаш. Иккинчиси — 2016 йилдан кейин 
давлатни очиш ва инсонга яқинлаштириш. 
Учинчиси — миллий ўзликни глобал иқтисо-
диёт, технология ва умуминсоний қадриятлар 
билан уйғунлаштириш.

Бу феноменнинг биринчи белгиси — ис-
лоҳотлар кўлами. Давлат бошқаруви, иқтисо-
диёт, таълим, ижтимоий ҳимоя, энергетика, 
ташқи сиёсат ва маънавий ҳаёт бир вақтнинг 
ўзида ўзгармоқда. Иккинчи белги — суръат: 
қисқа даврда узоқ йиллар ечим кутган маса-
лалар бўйича қарорлар қабул қилинди. Учин-
чи белги — жамиятнинг кутилмалари ўсиши. 
Одамлар энди фақат барқарорликни эмас, си-
фат, адолат, тезкор хизмат ва очиқликни талаб 
қилмоқда.

Жамият кутилмаси ортиши билан баъзан 
норозилик ёки танқид кўпайгандек кўрина-
ди. Аслида, бу фуқаролик етуклигининг бел-
гисидир. Ўз овозининг таъсирига ишонмаган 
инсон савол бермайди. Мурожаат қилаётган, 
муҳокамада қатнашган ва натижа талаб қи-
лаётган фуқаро давлатни ўзиники деб била-
ди. Шу маънода, янги Ўзбекистон феномени 
фақат давлат ташаббуси эмас, жамиятнинг 
уйғониш жараёнидир.

Тарихчи учун энг муҳим мезон ўзгариш-
нинг қай даражада барқарор институтга ай-
ланганидир. Бир йиллик юқори ўсиш ёки 
битта йирик лойиҳа тарихий тенденцияни 
исботламайди. Аммо қоида, кадр, молия, жа-
моатчилик назорати ва авлодлар давомийли-
ги бирлашса, ислоҳот янги тарихий сифатга 
айланади. 35 йиллик тажриба Ўзбекистон-
нинг ана шу мураккаб, аммо истиқболли бос-
қичга кирганини кўрсатади.

1 миллион 535 минг нафарга етди — қарийб 
4,6 баробар ўсди. Айниқса, 2017 йилдан ке-
йин қабул квоталари, нодавлат ва хорижий 
олийгоҳлар ҳамда таълим шакллари кен-
гайиши билим олишга бўлган улкан ижти-
моий талабни очиб берди.

Бироқ аудиторияда ўтирган талабалар 
сони кўпайиши ўз-ўзидан инсон капитали 
сифатини кафолатламайди. Профессор-ўқи-
тувчилар салоҳияти, академик ҳалоллик, ла-
боратория ва кутубхона, чет тиллар, рақамли 
кўникмалар, иш берувчи билан ҳамкорлик 
ҳамда битирувчининг бандлиги бир тизимда 
баҳоланиши керак. Таълимдаги навбатдаги 
тарихий вазифа қамров инқилобини сифат 
инқилобига айлантиришдир.

Университет фақат диплом берувчи муас-
саса эмас, жамиятнинг танқидий тафакку-
рини шакллантирувчи макондир. Мустақил 
фикрлайдиган ёш савол беради, далил талаб 
қилади ва янги ечим таклиф этади. Истиқлол-
нинг маънавий қуввати ҳам шунда: давлат 
ёшларни тайёр жавобни такрорлашга эмас, 
Ватан муаммолари учун масъулият билан 

фикр юритишга ўргатади. Илм-фан, таъ-
лим ва ишлаб чиқариш уйғунлашгандагина 
Учинчи Ренессанс ғояси ҳаётий мазмун касб 
этади.

Ҳуқуқ қоғозда эмас, 
амалиётда

Янги Ўзбекистон даврининг энг сезилар-
ли ўзгаришларидан бири инсон ҳуқуқлари 
билан боғлиқ оғриқли масалаларнинг очиқ 
тан олиниши бўлди. Пахта йиғим-теримида 
болалар меҳнати ва тизимли мажбурий меҳ-
натга барҳам берилиши шулар жумласидан-
дир. Халқаро меҳнат ташкилоти 2022 йилда 
Ўзбекистон пахтаси тизимли болалар меҳна-
ти ва мажбурий меҳнатдан холи эканини қайд 
этди. Шу асосда Cotton Campaign халқаро 
бойкотни бекор қилди.

Бу ўзгариш бир тармоқдаги меҳнат муно-
сабатидан анча кенг маънога эга. У инсонни 
режа ва маъмурий топшириқ воситаси сифа-
тида кўришдан унинг меҳнат ҳуқуқи, вақти 
ва қадрини ҳурмат қилишга ўтишни англа-
тади. Энг муҳими, пахтачилик йўқолмади, 
кластер, манфаатдорлик ва бозор механизм-
лари орқали қайта ташкил этилди. Демак, 
иқтисодий натижа инсон ҳуқуқи ҳисобидан 
эмас, меҳнат унумдорлиги ва технология ор-
қали таъминланиши мумкин.

Хорижга чиқиш, прописка тизими юмша-
тилиши, фуқаролик бериш тартиби кенгайи-
ши, диний қарашлари туфайли махсус ҳисоб-
да турган минглаб фуқароларнинг рўйхатдан 
чиқарилиши ва “Меҳр” операциялари орқали 
можаро ҳудудларидан юзлаб ватандошлари-

миз қайтарилиши шахс эркинлиги ва давлат 
ҳимоясига амалий мазмун берди. Мазкур 
жараёнлар жамиятда қўрқувни камайтириб, 
фуқаронинг давлатга дахлдорлик ҳиссини 
кучайтирди.

Инсон ҳуқуқлари соҳасида “эришилди” 
деган якуний нуқта бўлмайди. Суд мустақил-
лиги, терговда қонунийлик, сўз ва уюшиш эр-
кинлиги, шахсий маълумотлар ҳимояси, ген-
дер тенглик ва мансабдорнинг жавобгарлиги 
доимий назорат талаб қилади. Ислоҳотнинг 
ортга қайтмаслиги раҳбар иродасигина эмас, 
мустақил институт, очиқ маълумот, профес-
сионал журналистика ва фаол фуқаролик жа-
мияти билан таъминланади.

Янги таҳрирдаги 
Конституция: 

инсон, жамият ва 
давлатнинг янги аҳди

2023 йил 30 апрелда умумхалқ референду-
мида қабул қилинган янги таҳрирдаги Конс-
титуция мустақил тараққиётнинг янги ҳуқу-
қий босқичини белгилади. Унда инсон ҳуқуқ 
ва эркинликларининг бевосита амал қилиши, 
қонунчиликдаги зиддият ва ноаниқликлар 
инсон фойдасига талқин этилиши, Ўзбекис-
тоннинг ҳуқуқий, ижтимоий ва дунёвий дав-
лат экани каби қоидалар мустаҳкамланди.

Конституцияда таълим, тиббий хизмат, 
ижтимоий таъминот, уй-жой, меҳнат ва эко-
логик ҳуқуқларга оид кафолатлар кенгайиши 
давлатнинг фуқаро олдидаги мажбуриятлари-
ни оширди. Бу меъёрлар декларатив қолмас-
лиги учун бюджет, маъмурий тартиб-таомил, 
суд амалиёти ва маҳаллий бошқарув уларга 
мослашиши лозим. Конституциянинг кучи 
унинг матнида эмас, фуқаро ҳуқуқини ҳимоя 
қилган ҳар бир қарорда кўринади.

Янги таҳрирнинг тарихий аҳамияти жа-
миятда “давлат нима бериши керак?” деган 
савол билан бирга “фуқаро давлат бошқару-
вида қандай иштирок этади?” деган саволни 
ҳам кучайтирганидадир. Ташаббусли бюд-
жет, очиқ муҳокама, жамоатчилик кенгаш-
лари ва маҳаллий вакиллик органларининг 
роли ана шу конституциявий маданиятнинг 
амалий кўринишларидир.

Бироқ ҳуқуқий онг фақат янги нормалар 
қабул қилиниши билан шаклланмайди. Ман-
сабдор Конституцияни ўз иш фаолиятининг 
бош мезони, фуқаро эса уни ўз ҳуқуқининг 
амалий ҳимоячиси сифатида ҳис қилиши ке-
рак. Мактабдан бошлаб ҳуқуқий таълимни 
кучайтириш, суд қарорларининг тушунарли 
ва очиқ бўлиши, давлат органларининг конс-
титуциявий мажбуриятлари юзасидан ҳисоб-
дорлиги янги Ўзбекистоннинг ҳуқуқий фено-
менини мустаҳкамлайди.

Рақамли давлат: навбат 
қисқарганда вақт 

қадрланади
Давлат хизматлари марказлари ташкил 

этилиши ва Ягона интерактив давлат хизмат-
лари портали кенгайиши фуқаронинг идора 
билан муносабатини ўзгартирди. Илгари бир 
маълумотнома учун бир неча эшикни тақил-
латишга тўғри келган бўлса, энди кўплаб 
хизматлар ягона нуқта ёки телефон орқали 
олинмоқда. Рақамлаштиришнинг энг катта 
самараси компьютерлар сонида эмас, инсон 
вақти, йўл харажати ва ортиқча мулоқотнинг 
қисқаришидадир.

2025 йилга келиб, электрон давлат хиз-
матлари сони 15 карра ошиб 721 тага, улар-
дан фойдаланувчилар сони 11 миллиондан 
зиёдга етди. Рақамли ривожланиш бўйича 
2025 йилги ҳисоботда Ўзбекистон БМТнинг 
Электрон ҳукуматни ривожлантириш индек-

сида 63-ўринни, Жаҳон банкининг GovTech 
етуклик индексида эса 9-ўринни эгаллагани 
қайд этилди.

Электрон хизмат коррупция хавфини ка-
майтиради, чунки қарорнинг изи, муддати 
ва масъули тизимда қайд этилади. Лекин ал-
горитм ҳам нотўғри маълумот ёки адолатсиз 
мезонни тезлаштириши мумкин. Шу боис, 
рақамли давлатда шахсий маълумотлар ҳи-
мояси, алгоритм шаффофлиги, киберхавф-
сизлик ва қарор устидан инсонга мурожаат 
қилиш имкони асосий ҳуқуқий талаб бўлиб 
қолади.

Рақамлаштириш шаҳар ва қишлоқ, ёш ва 
кекса, интернетга эга ва ундан фойдалана ол-
майдиган фуқаролар ўртасида янги тафовут 
яратмаслиги керак. Электрон хизматнинг оф-
лайн муқобили, рақамли саводхонлик ва бар-
қарор интернет инфратузилмаси таъминлан-
са, технология ижтимоий тенгликка хизмат 
қилади. Акс ҳолда, қулайликнинг ўзи янги 
тўсиққа айланиши мумкин.

“Яшил” тараққиёт ва 
инфратузилма

Аҳоли ва иқтисодиёт ўсиши энергия, 
сув, транспорт ва шаҳар инфратузилмаси-
га талабни кескин оширди. Сўнгги саккиз 
йилда электр ишлаб чиқариш 38 фоиз кў-
пайиб, 81,5 миллиард киловатт-соатга етди, 
хусусий секторнинг генерациядаги улуши 
24 фоиз, “яшил” энергия ҳиссаси 16 фоизни 
ташкил этди. Қуёш ва шамол станциялари 
барпо этилиши Ўзбекистон энергетикасида 
янги технологик ва инвестициявий даврни 
бошлади.

Бу ўзгаришлар икки карра аҳамиятга эга. 
Биринчидан, саноат ва аҳоли учун қўшимча 
қувват яратилади. Иккинчидан, иқтисодиёт-
нинг углерод сиғими камайиб, глобал “яшил” 
бозор талабларига мослашиш имкони пайдо 
бўлади. Бироқ янги станция қуришнинг ўзи 
етарли эмас: электр тармоқларини модерни-
зация қилиш, энергияни сақлаш, ҳисоб-ки-
тоб интизоми ва тежамкор технологияларни 
оммалаштириш зарур.

Орол фожиаси мустақил Ўзбекистонга 
қолган энг оғир экологик меросдир. Қуриган 
денгиз тубида ўрмонзорлар барпо этилиши, 
Оролбўйи аҳолиси учун сув, соғлиқ ва банд-
лик лойиҳалари амалга оширилиши миллий 
ҳаракатни халқаро ҳамкорлик билан боғлади. 
Ўзбекистон ташаббуси асосида БМТ Бош Ас-
самблеяси 2021 йилда Оролбўйини экологик 
инновациялар ва технологиялар ҳудуди деб 
эълон қилди.

Келажакда сув танқислиги, иқлим ўзгари-
ши ва шаҳарлашув тараққиётнинг энг жид-
дий чекловларидан бўлади. Сувни ҳисобга 
олиш, тежамкор суғориш, чиқиндиларни 
қайта ишлаш, жамоат транспорти, яшил ҳу-
дудлар ва экологик таълим бир-биридан аж-
ратилмаслиги керак. Янги Ўзбекистоннинг 
улкан салоҳияти табиий ресурсни кўпроқ 
сарфлашда эмас, ҳар бир куб метр сув ва ҳар 
бир киловатт энергиядан кўпроқ қиймат яра-
тишда намоён бўлади.

Маърифат, миллий хотира 
ва эркин тафаккур

Мустақиллик тарихий хотирани тиклаш 
учун беқиёс имконият яратди. Амир Темур, 
Жалолиддин Мангуберди, жадидлар, қатағон 
қурбонлари, буюк муҳаддис ва мутафаккир-
лар мероси миллий ўзликнинг узвий қисми 
сифатида қайта ўрганилди. Тарихий шаҳар-
лар ва обидалар таъмирланди, янги илмий 
марказлар, музейлар ва маданий майдонлар 
пайдо бўлди. Миллий хотира ўтмиш билан 
фахрланишгина эмас, келажак олдида масъ-
улият ҳис қилиш учун ҳам зарур.

Бошланиши 1-бетда

Ягона Ватан, ягона халқ бўлиб, янги ҳаёт ва келажак яратамиз!

ИСТИ¯ЛОЛНИНГ  ТАРИХИЙ  ИРОДАСИ  ВА 
ЯНГИ  ªЗБЕКИСТОН  ФЕНОМЕНИ



Бу ерда принципиал ўзгариш бор: давлат анъанавий 
“субсидия берувчи” ролидан ташқари, инновацион ғояга 
инвестиция киритувчи шерик сифатида ҳам майдонга 
чиқмоқда. Қолаверса, фармон хусусий инвесторларни 
ҳам ушбу жараёнга жалб қилишни назарда тутади.

Нуробод маҳалласи Сайхунобод тума-
нининг энг чекка ҳудудларидан. Юртимиз 
мустақиллигининг 35 йиллик шодиёнаси 
арафасида ҳудудда янги 50 ўринли хусусий 
мактабгача таълим ташкилоти фаолият юри-
та бошлади. Бу маҳалла аҳли учун чинакам 
совға бўлди. Энди яқин-атрофдаги болалар 
замонавий шароитга эга, инновацион усул-
ларда машғулотлар ўтиладиган янги боғчада 
таълим-тарбия олади. Хайрли иш ташаббус-
кори эса сирдарёлик тадбиркор Замира Са-
лимова.

Аёлнинг ўзи Мирзаобод туманида исти-
қомат қилади. Тадбиркорлик фаолиятини 
2019 йили шу туманда 25 ўринли оилавий 
боғча ташкил этишдан бошлаган. Орадан 
кўп ўтмай, Гулистон шаҳрида ҳам 35 ўрин-
ли нодавлат мактабгача таълим ташкилоти 
фаолиятини йўлга қўйди. Бугун учта боғ-
чага раҳбарлик қилиб келяпти. Нон ва нон 
маҳсулотлари ишлаб чиқарадиган цехи ҳам 
бор. Ҳудуддаги 50 га яқин хотин-қизни иш 
билан таъминлаган. Аёл кўзга кўринган тад-
биркорлардан. Қачонлардир бу иш унинг 
орзуси бўлган. Юртимизда яратилган қулай 
ишбилармонлик муҳити, қолаверса, хотин-
қизларга яратилаётган шароитлар, хусусий 
бизнесга кенг йўл очиш, барча соҳадаги 
катта ислоҳотлар — ҳаммаси аёлга куч ва 
ишонч берди.

— Бундан ўн йил олдин олий маълумоти 
йўқ, ишсиз, тадбиркорликни фақат орзу қи-
ладиган аёл эдим, — дейди “Янги тадбиркор 
келажаги” МЧЖ раҳбари Замира Салимова. 
— Ҳозир эса кўп тармоқли ишбилармонман, 
ўнлаб хотин-қизни иш билан таъминлаяп-
ман. Ҳатто олий маълумотли бўлдим. 2020 
йили олий ўқув юртига ўқишга кириб, мак-
табгача ва мактаб таълими йўналишида ўқий 
бошлаганимда 3 фарзандим ҳам талаба эди. 
Улар қатори мен ҳам ўқидим, ўз устимда иш-
лашдан тўхтамадим. Булар эртак эмас, ҳақи-
қат. Гапирса муболағадек туюлиши мумкин, 
аммо юртимизда тадбиркорлар ва хотин-
қизларга бунчалик шароит яратилмаганида 
ҳозирги натижаларга эришишим амримаҳол 
эди. Қолаверса, тинчлик, барқарорликда гап 
катта. Юрти, оиласи нотинч аёл муваффа-
қиятга эришолмайди. Мана шу хотиржамлик 
учун шукрона айтаман. Инсон қадри ва ман-
фаатлари олий қадрият даражасига кўта-
рилган давлат ва жамиятнинг эркин, ташаб-
бускор фуқароси эканимдан ғурурланаман. 
Бугунги тадбиркор, аввало, эркин, фақат 
иши, ривожланиш ҳақида ўйлайди, муам-
молар бошини оғритмайди. Текширувлар, 
солиқ юкламаларидан ҳайиқмайди. Давла-
тимиз раҳбари тадбиркорларни ана шундай 
муаммолардан, қўрқувлардан халос қилди. 
Бу шунчаки гап эмас. Ҳар бир соҳада хусусий 
секторга берилаётган имтиёз ва имкониятлар 
ҳақида эса соатлаб гапириш мумкин. Оддий 
бир тадбиркор сифатида ўзим ҳам уларнинг 
кўпидан фойдаланиб келяпман. 

Ирода ТОШМАТОВА,
“Янги Ўзбекистон” мухбири

Масалан, янги боғчани очиш учун ҳам 
100 миллион сўм имтиёзли кредит олдим. 
Шу кўмак ишимни ривожлантиришга кат-
та ёрдам берди. Яъни бугун тадбиркорлар-
га берилаётган ҳар бир имтиёз ва қулайлик 
ортида ишбилармонликни янада ривожлан-
тириш мақсади турибди. Бундан самарали 
фойдаланишимиз, ўз устимизда ишлашдан 
тўхтамаслигимиз керак. Доим фаолиятимни 
кенгайтириш ҳаракатидаман. Келгусида мах-
сус ва хусусий мактаблар очмоқчиман. Ҳозир 
юртимизда мактабгача таълим ташкилотини 
кластер шаклида юритиш имконияти мавжуд. 
Бу натижага ҳам, албатта, эришаман. Давла-
тимиз раҳбарининг ҳар йили тадбиркорлар 
билан бўлиб ўтадиган очиқ мулоқотида катта 
имтиёзлар тақдим этилаётгани бизни янада 
руҳлантиряпти. Бу галги очиқ мулоқот ўзгача 
бўлди. Кутганимиздан ҳам кўпроқ ташаббус-
лар илгари сурилиб, янги имтиёзлар тақдим 
этилди. Айрим солиқ имтиёзларининг амал 
қилиш муддати узайтирилгани, кичик тад-
биркорлик субъектлари фаолиятини ҳар қан-
дай текширишга уч йил муддатга мораторий 
жорий этилгани, икки йил давомида солиқ ва 
кредит мажбуриятларини вақтида бажарган, 
иш ўринларини сақлаган ва соф фойда билан 
ишлаган кичик ҳамда ўрта бизнес субъект-
ларига 5 миллиард сўмгача имтиёзли кредит 
бериш механизми белгилангани — буларнинг 
барчаси тадбиркор учун қўшимча рағбат, 
янги имконият, янада ривожланиш учун қу-
лай шароит дегани.

Мулоқотдан бошланган 
таклифлар

Ҳақиқатан, охирги ойларда оммавий ахбо-
рот воситаларида энг кўп айланаётган мавзу-
лардан бири мамлакатимиз тадбиркорларига 
берилаётган янги имконият ва имтиёзлар ҳа-
қида бўляпти. Бу янгиликлар тўғрисида даст-
лаб шу йил 18 август куни давлатимиз раҳ-
барининг юртимиз ишбилармонлари билан 

бўлиб ўтган олтинчи очиқ мулоқотида айтил-
ганди. Орадан кўп ўтмай, тадбиркорларни 
қувонтириб, ҳаяжонга солган ўша имтиёзлар 
амалда жорий этилиб, ҳуқуқий жиҳатдан ка-
фолатланди.

Гап давлатимиз раҳбарининг жорий йил 
27 августдаги “Ўзбекистон Республикаси 
Президентининг тадбиркорлар билан VI 
очиқ мулоқотида белгиланган вазифаларни 
амалга ошириш чора-тадбирлари тўғриси-
да”ги фармони ҳақида боряпти. Ҳужжатда 
очиқ мулоқотлар жараёнида билдирилган 
таклиф ва муаммоларнинг амалий ечимлари 
акс этган. Унинг ҳар бир бандида белгилан-
ган енгилликларнинг аксарияти бизнес эга-
ларининг ўзи учун ҳам катта янгилик бўлди. 
Шу боис, фармон тадбиркорлар орасида кат-
та шов-шув билан кутиб олиниб, амалдаги 
қулайликлар аниқ мисоллар билан таҳлил 
қилинмоқда. Ушбу воқеа тадбиркорлик учун 
янги имкониятлар даври сифатида баҳола-
няпти.

Тўғри, кейинги йилларда очиқ мулоқот-
дан сўнг ҳар гал ана шундай янгиликлар 
бўлиши, қўшимча имтиёзлар берилиши ода-
тий ҳолга айланган. Аммо бу сафар кўлам 
ҳам, қамров ҳам анча кенг. Асосий эътибор 
тадбиркорни ортиқча маъмурий босимдан 
ҳимоя қилиш, харажатини камайтириш, 
молиявий имкониятларини кенгайтириш ва 
давлат органлари билан муносабатларда ҳу-
қуқий кафолатларни кучайтиришга қаратил-
ган. Буларнинг ҳар бирига аниқ, самарали 
ечимлар берилган.

Масалан, фармондаги энг катта янгилик-
лардан бири кичик тадбиркорлик субъектлари 
фаолиятини ҳар қандай турдаги текширишга 
уч йил муддатга мораторий жорий этилга-
нидир. Шу давр давомида кичик бизнес эга-
лари асоссиз текширувлардан озод бўлади. 
Албатта, бу мутлақ дахлсизлик дегани эмас. 
Жиноят иши доирасидаги, инсон соғлиғига 
таъсирини ўрганиш ва меҳнат қонунчилигига 
риоя этилиши билан боғлиқ, фуқаролар муро-
жаатлари, қўшилган қиймат солиғини қоплаш 
ёки қайтариш ҳамда тадбиркорлик субъектини 
тугатиш муносабати билан ўтказиладиган тек-
ширувлар бундан мустасно.

Бироқ бошқа кераксиз текширувларнинг 
бўлмаслиги тадбиркорга анчагина эркинлик 
беради. Қолаверса, бу норма кичик бизнес 
учун психологик ва иқтисодий барқарор-
ликни таъминлашга хизмат қилади. Чунки 
кичик корхона учун ҳар бир текширув на-
фақат вақт ва ресурс, балки ишлаб чиқа-
риш жараёнининг издан чиқиши, ходимлар 
эътиборининг асосий фаолиятдан чалғиши 
ва қўшимча харажатларни англатиши мум-
кин. Асосий жиҳати эса мораторий шунчаки 
декларатив норма бўлиб қолмаслиги учун 
масъулият механизми ҳам белгиланган. Мо-
раторий даврида кичик тадбиркорлик субъ-
ектини қонунга хилоф равишда текшириш 
ноқонуний ва бундай ҳуқуқбузарликка йўл 
қўйган шахслар жавобгарликка тортилади.

Бир неча йил олдин мутасаддилар билан 
бирга янги иш бошлаган тадбиркорнинг фао-
лияти билан яқиндан танишганмиз. Ўшанда 
бизнес эгаси ўз иши ҳақида тўлқинланиб га-
пирган. Кетаётганимизда эса мутасаддиларга 
кун ора корхонасига текширув келаётгани, 
муаммо бўлмаса-да, вақти беҳуда кетаётгани 
ҳақида ийманибгина гапирди. Мутасаддилар 
эса бу хавфсизлик талаби экани, текширув-
лар бинонинг хавфсизлик воситалари ва бош-
қа жараёнларни кўздан кечириш учун экани-
ни айтди. Тадбиркор текширувчилар ҳар гал 
ҳужжат сўраб, қайта-қайта келаётганини яна 
таъкидлади. Энди шу каби ҳуда-беҳуда тек-
ширувлар бўлмайди.

Тадбиркорларга ижарага олинган ерни 
иккиламчи ижарага бериш имконияти ҳам 
тақдим этиляпти. Фармон асосида ижарага 
олинган, жумладан, аукцион орқали олинган 
ер майдонини бошқа ишбилармонларга ик-
киламчи ижарага бериш ҳуқуқи қўлланади. 
Тадбиркорлик фаолияти учун кўчмас мулк 
ижарасида “тижорат ижараси” алоҳида тои-
фаси жорий этилиб, намунавий шартномаси 
ишлаб чиқилади. Бу масалани, яъни тижо-
рат ижарасига оид ҳуқуқий механизмларни 
такомиллаштириш таклифини давлатимиз 
раҳбари билан учрашувда “Korzinka” супер-
маркетлар тармоғи асосчиси Зафар Ҳошимов 
илгари сурганди.

Бизнесга янги нафас

Тадбиркор учун молиявий ресурс доим за-
рур. Ҳатто йирик бизнесларда ҳам фаолият-
ни кенгайтириш учун қўшимча молиявий 
кўмакка эҳтиёж бўлади. Бу борадаги тизим 
юртимизда тобора соддалаштирилиб, иш-
билармонларга қулайлик ортиб бораётгани 
боиси шунда. Фармон эса тадбиркорлик ло-
йиҳаларини молиялаштириш механизмлари-
ни сезиларли кенгайтиради. Энди бизнес эга-
ларига молиявий ва номолиявий кўмакларни 
босқичма-босқич “ягона дарча” тамойили 
асосида тақдим этиш учун ягона рақамли 
платформа жорий этиш кўзда тутилган.

Қолаверса, икки йил давомида солиқ ва 
кредит мажбуриятларини вақтида бажарган, 
иш ўринларини сақлаган ва соф фойда билан 
ишлаган кичик ҳамда ўрта бизнес субъектла-
рига 5 миллиард сўмгача имтиёзли кредит бе-
риш механизми белгиланди. “Тадбиркорлик-
ни ривожлантириш компанияси” томонидан 
кредитлар, банк кафолатлари, аккредитивлар 
ва лизинг бўйича 75 фоизгача кафиллик, 
давлат харидларида фаол иштирок этаётган 
тадбиркорларга шартномани бажариш ва бў-
накни қайтариш учун 2,5 миллиард сўмгача 
кафолат тақдим этилади.

Бу ерда эътибор қаратиш лозим бўлган 
жиҳат шундаки, тадбиркорликни қўллаб-қув-
ватлаш фақат кам фоизли кредит бериш би-
лан чекланмаяпти. Кафиллик, давлат харид-
ларида кафолат ва активларни сотиб олишни 
молиялаштириш каби инструментлар бизнес-
нинг турли босқичларидаги молиявий тўсиқ-
ларни бартараф этишга қаратилган. Айниқса, 
банкдан кредит олишда етарли гаровга эга 
бўлмаган, аммо иқтисодий жиҳатдан истиқ-
болли лойиҳаси бор тадбиркорлар учун ка-
филлик механизми жуда муҳим.

— Ривожланиш ҳаракатидаги ҳар қандай 
тадбиркор учун молиявий ресурслар доим за-
рур, — дейди Хоразмдаги “Damar” хорижий 
компанияси раҳбари Ферузбек Қуронбоев. — 

Ўзимиздан мисол: сутни қайта ишлаш завод-
ларимизда хориждан олиб келинган энг замо-
навий ишлаб чиқариш линиялари ўрнатилган. 
Уларнинг ҳар бири катта маблағга баҳоланган. 
Ўз даврида бундай маблағни кредит тарзида 
олиш тадбиркорга осон бўлмаган. Бугун мо-
лиявий механизмларнинг тури ҳам, қамрови 
ҳам кенг. Тадбиркорлар ўзига қулайидан фой-
даланиши мумкин. Корхонамиз фаолиятини 
2000 йили 150 литр сутни қайта ишлашдан 
бошлаган. Ҳозир бу ҳажм кунига 40 тоннагача 
етган. Ўша вақтларда Ўзбекистонда биринчи-
лардан бўлиб голланд навидаги пишлоқ ишлаб 

чиқаришни йўлга қўйгандик. Мана, 26 йил-
дирки, корхонамизда сут маҳсулотлари қайта 
ишланиб, тайёр маҳсулот олиняпти. Ҳозир 50 
дан ортиқ сут маҳсулоти ишлаб чиқарилади. 
Пишлоқнинг 20 га яқин тури мавжуд. Маҳсу-
лотларимиз асосан ички бозорга чиқарилади. 
120 дан ортиқ кишининг бандлиги таъминлан-
ган. 2016 йили катта лойиҳа бошладик. 

Юртимизда барча соҳада ислоҳотлар авж 
паллага кираётган, тадбиркорлик муҳити 
шаклланиб, бизнес эгаларига ишонч билди-
рилаётган ўша вақтда янги завод қуришга 
киришдик. Илк одимлардаёқ давлатнинг кў-

магини ҳис қилдик. Туман ҳокимлиги лойиҳа 
учун 1,5 гектар ер ажратди. 2018 йилда янги 
заводнинг дастлабки линиялари ишга туши-
рилди. Лойиҳа доирасида 2019 йили Европа 
тикланиш ва тараққиёт банки билан 2,3 мил-
лион долларлик кредит шартномаси имзолан-
ди. Бундан ташқари, корхонага бешта грант 
маблағи ажратилди. 

Ўтган йили 5,761 минг квадрат метр май-
дондаги янги завод ишга туширилди. Маҳ-
сулотларимиз ёрлиғи қайта номланиб, “Tillo 
Domor”дан “Damar” брендига ўзгарди. Бу 
шунчаки ном алмашинуви эмас, узоқ йил-
лик тарихга эга маҳаллий оилавий корхона-
нинг халқаро бозорга мўлжалланган, энергия 
самарадорлиги ва экологик меъёрлар бўйича 

Европа талабларига жавоб берувчи замона-
вий компанияга айланишидир. Келгуси ре-
жаларимиз катта. Яқин йилларда сутни қайта 
ишлаш ҳажмини босқичма-босқич кунига 
50, сўнг 100 тоннага етказиш, 40 дан ортиқ 
маҳсулот турини ишлаб чиқариш, миллий 
бренддаги маҳсулотларимизни дастлаб қўш-
ни давлатлар, кейин Яқин Шарқ мамлакатла-
рига экспорт қилишни режалаштирганмиз. 
Хомашёни кўпайтириш учун фермер ва чор-
вадорлар билан ҳамкорликда ишлаш бўйи-
ча янгича ёндашувлар ҳақида ўйлаяпмиз. 
Саноат сайёҳлигини йўлга қўйиб, “Хоразм 

сирлари” лойиҳасини ишга тушириш, завод 
экскурсияси, пишлоқчилик тарихи экспо-
зициясини йўлга қўйиш ниятимиз ҳам бор. 
Чунки воҳанинг сайёҳлик имкониятлари то-
бора кенгайиб боряпти. Саноат туризми бу 
борада ўзига хос йўналишга айланиши мум-
кин. Қолаверса, Президентимизнинг мазкур 
фармонида айнан туризм ва хизмат кўрсатиш 
соҳасига ҳам катта эътибор қаратилган. Энди 
янги имтиёз ва имкониятлардан самарали 
фойдаланишимиз керак.

Экспортга йўл
Америкалик олим Питер Друкернинг бир 

гапи бор: “Тадбиркорнинг ўзига хос қуроли — 
инновация. У ўзгаришлардан янги имконият 
яратиш воситаси сифатида фойдаланади”. 
Бундан ўн йил олдин шу иқтибос ҳақида гап 
борса, эҳтимол, кўпчилик тадбиркорлик билан 
инновациянинг боғлиқлигини тушунмасди. 
Аммо бугун ҳаммаси табиий — юзлаб инно-
вацион ғоялар стартап лойиҳаларга айланиб, 
ҳаётга татбиқ этиляпти. Соҳалар шу тарзда 
замонавийлашиб бормоқда.

Мазкур фармонда инновацион тадбир-
корлик ва стартапларни қўллаб-қувватлашга 
ҳам алоҳида эътибор қаратилган. Хусусан, 
2027-2030 йилларда “UzVC” миллий венчур 
фонди томонидан “Келажак тадбиркори” 
дастури амалга оширилади, 8 та устувор йў-
налиш бўйича 30 тагача стартап лойиҳа очиқ 
танлов асосида молиялаштирилади. Ҳар бир 
лойиҳага 5 миллиард сўмгача инвестиция 
киритиш мумкин. Маблағ уч йилга фоизсиз 
ва гаровсиз, келгусида корхонадаги улушга 
айлантириладиган қарз ёки SAFE механизми 
асосида берилади. Давлат улуши 49 фоиздан 
ошмаслиги, шунингдек, таъсисчиларга дав-
лат улушини бозор қийматида сотиб олиш 
ҳуқуқининг берилиши давлатнинг стартап-
даги иштироки доимий назорат воситасига 
айланиб қолмаслиги учун муҳим кафолатдир. 

Бу ерда принципиал ўзгариш бор: давлат 
анъанавий “субсидия берувчи” ролидан таш-
қари, инновацион ғояга инвестиция киритувчи 
шерик сифатида ҳам майдонга чиқмоқда. Қо-
лаверса, фармон хусусий инвесторларни ҳам 
ушбу жараёнга жалб қилишни назарда тутади.

Электр ва газ учун тўловдаги имтиёзлар 
ҳам тадбиркорнинг айланма маблағига ен-
гиллик беради. Фармоннинг айнан мана шу 
қисми кўплаб бизнес эгаларини қувонтирди. 
Гап шундаки, 2026 йил 1 ноябрдан бошлаб 
автоматлаштирилган электр ва табиий газ 
ҳисобга олиш тизимига уланган тадбиркор-
лар учун ойлик истеъмол бўйича олдиндан 
тўлов миқдори 15 фоизгача туширилади. 
Янги тартиб электр ва газ ҳисоблагичларида 
масофадан туриб ўчириш ва ёқиш функцияси 
мавжуд бўлган тадбиркорлик субъектларига 
татбиқ этилади. Шунингдек, электр энергия-
си ва газ сарфи бўйича ёзма ҳисоботларни 
ҳудудий таъминот корхоналарига топшириш 
мажбурияти бекор қилинади. Электр ва газ 
таъминоти шартномаларини қоғозда расмий-
лаштириш амалиёти ўрнига электрон тузиш 
тартибига ўтилади.

— Бу ўзгаришларнинг иқтисодий сама-
раси фақат қоғозбозликнинг камайиши-
да эмас, — дейди Андижон вилоятидаги 
“Xo‘jaobod fayz-m” МЧЖ раҳбари Лутфул-
ло Абдуллаев. — Олдиндан тўлов юкининг 
пасайиши тадбиркорнинг айланма маб-
лағини ишлаб чиқариш, хизмат кўрсатиш 
ёки товар харидига йўналтириш имконини 
оширади. Айниқса, бизники сингари йирик 
корхоналарда бундай имтиёзлар яхшигина 
сезилади. Корхонамиз 2021 йили кластер 
тизимига ўтганидан бери пахта хомашёси 
етиштириш, пахта толаси ишлаб чиқариш, 
калава ип йигириш, трикотаж хом мато 
тўқиш, тайёр трикотаж маҳсулотлари иш-
лаб чиқариш фаолияти билан шуғулланиб 
келмоқда. Йиллик ишлаб чиқариш қуввати 
1650 тадан ортиқ тайёр трикотаж маҳсуло-
ти бўлиб, бугун 1300 доимий ишчи меҳнат 
қиляпти. Йиллик экспорт қийматини 12 
миллион долларга етказдик. Маҳсулотимиз 
Польша, Туркия, Россия, Италия, Қозоғис-
тон бозорига кириб бормоқда. Тадбиркор 
учун ички талабдан ташқари, хориж бо-
зорига чиқиш кўпроқ имконият яратади. 
Аммо бу осон жараён эмас. Маҳсулот сифа-
тидан ташқари, харажат масалалари бизнес 
эгасини кўпроқ қийнайди. Кейинги йиллар-
да юртимизда тадбиркорларга бу борада бе-
рилаётган имтиёзлар экспортёр корхоналар 
сонини ошириб, экспорт географиямизни 
бир неча баробар кенгайтирди. 

Ҳатто чет давлатларда савдо уйлари ва 
дўконларини очишимизда давлат бевоси-
та кўмаклашяпти. Биз ҳам ана шу ёрдамдан 
фойдаланиб, Россия ва Қозоғистонда савдо 
уйларини очдик. Янги фармонда экспорт 
бўйича кўплаб имтиёзлар назарда тутилга-
нини кўриб қувондик. Хусусан, халқаро бо-
зорга чиқадиган миллий брендларга 50 минг 
долларгача субсидия ажратилиб, хориждан 
брендмейкерларни жалб қилиш харажати-
нинг ярми — 500 минг долларигача қисми 
қоплаб бериладиган бўлди. Халқаро тендер-
ларда иштирок этиш учун консалтинг ком-
панияларини жалб қилиш ва тендерда қат-
нашиш харажатининг 80 фоизигача бўлган 
қисми ҳам қопланади. Булар шунчаки имтиёз 
ва ёрдам эмас, балки давлатнинг тадбиркорга 
катта ишончи, рағбати белгисидир.

* * *
Ҳар гал Президентимизнинг тадбиркор-

лар билан очиқ мулоқоти ана шундай амалий 
натижага ўтиши исбот талаб қилмайдиган 
ҳақиқатга айланиб бўлган. Яъни фармонда 
келтирилган нормалар фақат қоғозда қолиб 
кетмаслиги, белгиланган муддатлардан бош-
лаб ҳаётга татбиқ этилишини бизнес эгалари-
нинг ўзи ҳам яхши билади. Энди асосий ма-
сала имкониятлардан тадбиркорларнинг қай 
даражада самарали фойдаланиши ва масъул 
ташкилотларнинг мазкур кафолатларни амал-
да таъминлай олишидир.

Муҳими, мазкур фармон янги Ўзбекис-
тонда тадбиркорликка муносабатни яна 
бир бор аниқ белгилаб бермоқда: хусусий 
бизнесга тўсиқ қўйиш эмас, унинг қонуний 
фаолият юритиши учун шароит яратиш дав-
лат иқтисодий сиёсатининг устувор вазифа-
ларидан.

Ислоҳотлар амалда
Бугун бизнес вакиллари 

мамлакатимизнинг энг катта кучи, давлат 
эса ишбилармонларнинг асосий таянчи 

бўлмоқда. Мана шу ўзаро ишонч ва якдиллик 
юрт тараққиёти, оилалар фаровонлигини 

оширишга хизмат қиляпти.

ТЕКШИРУВДАН  ИШОНЧГА, 
ИМКОНИЯТДАН  НАТИЖАГА

Тадбиркор учун молиявий ресурс доим зарур. Ҳатто 
йирик бизнесларда ҳам фаолиятни кенгайтириш учун қўшимча 

молиявий кўмакка эҳтиёж бўлади.

Тадбиркорлар кутган ИМТИЁЗЛАР БЕРИЛДИ

УШБУ МАҚОЛАНИ
ҚОРАҚАЛПОҚ ТИЛИДА 

ҲАМ ЎҚИШ УЧУН
QR-КОДНИ СКАНЕР

ҚИЛИНГ!



Университетнинг яна бир муҳим вазифаси — илм-
фан ва таълим ўртасидаги узвийликни таъминлаш. 
Замонавий илмий натижалар таълим жараёнига кириб 
борганида талаба фаннинг бугунги ҳолатини эмас, 
истиқболини ҳам англай бошлайди. Шу боис, профессор-
ўқитувчининг роли ўзгармоқда. 

Сўнгги йилларда таълим тизимидаги ислоҳотлар 
ёшларнинг билим олиш имкониятини сезиларли 
даражада кенгайтирди. Айниқса, олий таълимдаги 
ўзгаришлар кўлами рақамларда ҳам яққол намоён 
бўлади. 1991 йилда Ўзбекистонда 52 та олий таълим 
ташкилоти фаолият юритган бўлса, бугунги кунда  
205 тага, талабалар сони 1991/1992 ўқув йилидаги 337,4 
минг нафардан 1 миллион 600 мингга етди. 

ёшлар масаласига алоҳида тўхталиш табиий. Чунки ҳар қандай ислоҳотнинг пировард 

натижаси, аввало, инсон ҳаётида, унинг билим ва салоҳиятида намоён бўлади. 5

ЭНГ  ¯ИММАТ  РЕСУРС

ИНТЕЛЛЕКТУАЛ  ТАЪЛИМ  ПЛАТФОРМАСИ 

Нуқтаи назар

“Ўзбекистон — 2030” стратегиясида ин-
сон капиталини ривожлантириш, таълим си-
фатини янги босқичга олиб чиқиш, илм-фан 
ва инновацияларни қўллаб-қувватлаш, ёш-
ларни замонавий билим ва касбларга ўқитиш 
билан боғлиқ устувор вазифалар белгилани-
ши унинг стратегик аҳамиятини кўрсатади. 
Бундай ёндашув меҳнат бозоридаги тезкор 
ўзгаришлар шароитида, айниқса, муҳим. 

Қамровдан сифатга, 
сифатдан натижага

Сўнгги йилларда таълим тизимидаги 
ислоҳотлар ёшларнинг билим олиш имко-
ниятини сезиларли даражада кенгайтирди. 
Айниқса, олий таълимдаги ўзгаришлар кў-
лами рақамларда ҳам яққол намоён бўлади. 
1991 йилда Ўзбекистонда 52 та олий таълим 
ташкилоти фаолият юритган бўлса, бугунги 
кунда 205 тага, талабалар сони 1991/1992 
ўқув йилидаги 337,4 минг нафардан 1 мил-
лион 600 мингга етди. Бироқ қамров кенгайи-
ши таълим тараққиётининг якуний мақсади 
эмас. Бугун олдимизда янада муҳим савол 
турибди: уларга қандай таълим беряпмиз ва у 
инсон ҳаётида қандай натижа беряпти? Зеро, 
таълим тизими самараси фақат талабалар ёки 
дипломлар сони билан эмас, балки битирув-
чи билим ва кўникмалари, касбий салоҳияти, 
меҳнат бозоридаги рақобатбардошлиги ва 
жамиятдаги фаоллиги билан белгиланади. 

Мамлакатимизда таълим соҳасини ра-
қамлаштириш, инновацион ахборот техно-
логияларини кенг татбиқ этиш ва таълим 
сифатини яхшилаш бўйича салмоқли ишлар 
амалга оширилмоқда. Жумладан, Мактабгача 
таълим ташкилотлари директор ва мутахас-
сисларини қайта тайёрлаш ва уларнинг ма-
лакасини ошириш институтида  замонавий 
электрон таълим муҳитини яратиш соҳасида 
тизимли ишлар йўлга қўйилди. Ўқув сама-
радорлигини ошириш мақсадида компьютер 
техникаси, интерактив панеллар, мультиме-
диа воситалари, видеотехнологиялар ва бош-
қа ақлли қурилмалар жорий этилди.

Институтда рақамли трансформация жа-
раёни нафақат таълим олувчилар, балки хо-
димлар меҳнатини уйғунлаштиришга ҳам 
хизмат қиляпти. Жумладан, ходимлар фао-
лиятини аниқ натижалар асосида баҳолаш, 

Абдували ХОЛИҚОВ, 
Олий таълим, фан ва 
инновациялар вазирлиги 
ҳузуридаги Олий таълимни 
ривожлантириш ва глобал 
ҳамкорлик маркази директори, 
кимё фанлари доктори, профессор 

Шу боис, таълим тараққиётининг янги босқи-
чи қамровдан сифатга, сифатдан эса натижа-
га ўтишни тақозо этмоқда. Энди замонавий 
мутахассис ўз соҳасини чуқур билиши, наза-
рий билимларини амалиётда қўллай олиши, 
мустақил ва танқидий фикрлаши, рақамли 
технологиялардан самарали фойдаланиши 
ва ўзгарувчан меҳнат бозори талабларига 
мослаша олиши керак. Шу нуқтаи назардан, 
таълим сифатини баҳолаш мезонларини ҳам 
такомиллаштириш талаб этилади. Олий ўқув 
юрти фаолиятини баҳолашда битирувчининг 
реал компетенцияси ва кейинги натижалари 
ҳам муҳим мезонга айланиши лозим. “Талаба 
нимани ўрганди?”, “Нима қила олади?”, “Ол-
ган билими меҳнат бозорида қанчалик та-
лабга эга?” каби саволлар таълим сифатини 
баҳолашнинг марказида туриши зарур. 

Университет фақат билим 
берувчи муассаса эмас

Бугун университет тушунчаси ҳам замон 
билан бирга ўзгармоқда. Илгариги тасаввур-
да университет, аввало, муайян касб бўйича 
билим ва кўникма берувчи таълим муассаса-
си сифатида қаралган бўлса, бугун унинг ва-
зифалари анча кенгайди. Замонавий универ-
ситет инсон капитали, илм-фан, инновация, 
тадбиркорлик ва жамият тараққиётини бир-
лаштирувчи интеллектуал марказдир. Янги 
технологиялар, касблар ва меҳнат шакллари 
жуда тез пайдо бўлаётган бир шароитда уни-
верситет битирувчисини фақат мавжуд билим-
лар билан қуроллантириш етарли бўлмайди. У 
талабага билимни қаердан олиш, уни таҳлил 
қилиш ва янги билим яратиш кўникмасини 
ҳам бериши керак. Таълим жараёни талаба-
ни савол беришга, изланишга, далилларни 
солиштиришга, муаммоларга турли нуқтаи 
назардан ёндашишга ва асосланган хулоса чи-
қаришга ундаши лозим. Айниқса, сунъий ин-
теллект, катта маълумотлар, робототехника ва 
автоматлаштиришнинг жадал ривожланиши 

университетлар олдига янги вазифаларни 
қўймоқда. Талаба рақамли воситалардан фой-
даланиш билан бирга ахборотнинг ишончли-
лигини баҳолаш, маълумотлар билан ишлаш 
ва сунъий интеллект имкониятларидан масъу-
лиятли фойдаланишни ҳам билиши зарур. Шу 
билан бирга, таълим мазмуни меҳнат бозори-
даги ўзгаришларни олдиндан ҳисобга олиши 

керак. Бунинг учун иш берувчилар билан ҳам-
корликни кучайтириш, дуал таълимни ривож-
лантириш, талабалар амалиётини мазмунан 
бойитиш ва қўшма таълим дастурларини кен-
гайтириш муҳим.

Университетнинг яна бир муҳим вазифа-
си — илм-фан ва таълим ўртасидаги узвий-
ликни таъминлаш. Замонавий илмий нати-
жалар таълим жараёнига кириб борганида 
талаба фаннинг бугунги ҳолатини эмас, ис-
тиқболини ҳам англай бошлайди. Шу боис, 
профессор-ўқитувчининг роли ўзгармоқда. 
Университетлар фаолиятини баҳолашда би-
тирувчилар натижалари, илмий тадқиқот-
ларнинг амалий таъсири, инновацион иш-
ланмалар, иш берувчилар билан ҳамкорлик 
ва жамият тараққиётига қўшаётган ҳисса 
каби кўрсаткичларга кўпроқ эътибор қара-
тиш зарур. Бу жараёнда таҳлил ва прогноз 
алоҳида аҳамиятга эга. Яъни университет 
келажакни олдиндан кўра оладиган ва унга 
кадр тайёрлайдиган муассасага айланиши 
керак.

Дарсликдан рақамли 
таълимгача

Таълим сифати, аввало, унинг мазмуни-
дан бошланади. Замонавий университетда 
ўқув дастурлари, ўқув-услубий материаллар 
ва айниқса, дарсликлар замон талабларига 
мос бўлиши лозим. Дарслик шунчаки маъ-
лумотлар жамланмаси бўлиб қолмаслиги 
керак. У талабанинг дунёқараши, касбий 

тафаккури ва мустақил таълим олиш кўник-
масини шакллантиради. Шунинг учун замо-
навий дарслик илмий жиҳатдан ишончли, 
мазмунан долзарб ва методик жиҳатдан пухта 
бўлиши зарур. Жаҳон илм-фани ва техноло-
гияларидаги ўзгаришлар жуда тез кечаётгани 
боис, ўқув адабиётларини янгилашни дои-
мий жараён сифатида ташкил этиш муҳим. 
Жаҳоннинг нуфузли нашриётлари томонидан 
чоп этилган замонавий дарсликларни ўзбек 
тилига таржима қилиш, миллий таълим эҳ-
тиёжларига мослаштириш ва янги авлод ўқув 
адабиётларини яратиш бу борада муҳим ва-
зифалардан биридир. Айни пайтда рақамли 
таълим имкониятларини кенгайтириш зарур. 
Электрон китоблар, рақамли платформалар, 
видеомаърузалар, виртуал лабораториялар 
ва интерактив ресурслар таълим олиш имко-
ниятларини сезиларли даражада бойитмоқда. 
Бироқ рақамлаштиришнинг ўзи таълим си-
фати кафолати эмас. Асосий масала — тех-
нология қандай педагогик мақсадга хизмат 
қилаётганида.

Сунъий интеллект бу борада янги им-
кониятлар яратмоқда. У талабанинг билим 
даражасини таҳлил қилиш, қийин ўзлашти-
рилаётган мавзуларни аниқлаш, индивидуал 
ўқув материалларини тавсия этиш ва таълим 
натижаларини мониторинг қилишда ўқитув-
чи имкониятларини кенгайтириши мумкин. 
Бироқ технология инсонни алмаштириш 
учун эмас, унинг имкониятларини кенгайти-
риш учун хизмат қилиши керак. Ўқитувчи 
рақамли муҳитда ҳам асосий вазифасини — 
талабани мустақил фикрлашга, изланишга ва 
билимни танқидий баҳолашга ўргатиш вази-
фасини сақлаб қолади. Бу жараёнда академик 
ҳалоллик ҳам муҳим. Сунъий интеллектдан 
фойдаланиш тайёр жавобни ўзлаштириш 
эмас, балки таҳлил қилиш, таққослаш, да-
лиллаш ва янги ғоя яратишга ёрдам бериши 
керак. Шу маънода, замонавий дарслик, ра-
қамли таълим ва сунъий интеллект ягона таъ-
лим экотизимининг таркибий қисмларидир. 
Сифатли дарслик — ишончли билим манбаи, 
рақамли технология — билимга кириш имко-
ниятини кенгайтирувчи восита, сунъий ин-
теллект эса таълимни индивидуаллаштириш 
ва таҳлил қилиш имконини берувчи техноло-
гиядир.

Мустақилликнинг 35 йили ҳақида сўз бор-
ганда, мамлакатимизнинг энг катта бойлиги 
бўлган ёшлар масаласига алоҳида тўхталиш 
табиий. Чунки ҳар қандай ислоҳотнинг пиро-
вард натижаси, аввало, инсон ҳаётида, унинг 
билим ва салоҳиятида намоён бўлади. Ёш 
инсон ўз билими мамлакат тараққиёти учун 
зарур эканини ҳис қилиши, унинг ғояси қўл-
лаб-қувватланиши ва меҳнати муносиб ба-
ҳоланишига ишониши муҳим. Ана шундай 
муҳит ёшларнинг шахсий муваффақиятини 
мамлакатнинг интеллектуал ва инновацион 
салоҳиятига айлантиради. Шу боис, ёшлар 
сиёсати ва таълим сиёсатига ягона стратегик 
мақсад — инсон капиталини ривожлантириш 
нуқтаи назаридан қаралиши лозим. Келгуси 
даврда таълим натижаларини иқтисодиёт, 
меҳнат бозори ва жамият эҳтиёжлари билан 
янада кучли боғлаш муҳим. Таълим мазму-
нини меҳнат бозорининг реал ва истиқболли 
талаблари асосида янгилаш, назарий билим 
билан амалий кўникмалар ўртасидаги узвий-
ликни кучайтириш, педагогларнинг касбий 
ва рақамли компетенцияларини ривожлан-
тириш, илм-фан, таълим ва ишлаб чиқариш 
ҳамкорлигини кенгайтириш устувор вазифа-
лар бўлиб қолади. Энг муҳими, таълимнинг 
ҳақиқий натижаси билимли, мустақил фикр-
лайдиган, касбий жиҳатдан рақобатбардош, 
инновацион ғояларга эга ва мамлакат тарақ-
қиёти учун масъулиятни ҳис қиладиган ин-
сонни шакллантиришда намоён бўлади.

Бу босиб ўтилган тараққиёт йўлига назар 
ташлаш, эришилган натижаларни баҳолаш 
ва келажак олдидаги масъулиятни яна бир 
бор англаш учун муҳим фурсатдир. Ўтган 
даврда мамлакатимиз ҳаётининг барча соҳа-
ларида улкан ўзгаришлар амалга оширилди. 
Айниқса, таълим, илм-фан ва инсон капита-
лини ривожлантиришга қаратилган ислоҳот-
лар янги Ўзбекистон тараққиётининг муҳим 
устувор йўналишларидан бирига айланди. 
Бироқ тараққиёт тўхтамайди. Дунё тез ўзгар-
моқда, технологиялар янгиланмоқда, янги 
касблар пайдо бўлмоқда, меҳнат бозорига 
қўйилаётган талаблар мураккаблашмоқда. 
Бундай шароитда таълим ҳам доимо ҳара-
катда, изланишда ва янгиланишда бўлиши 
керак. Бу борада давлатимиз раҳбарининг “ 
Энди давлатлар ҳудуди билан эмас, билими 
билан, аҳоли сони билан эмас, технологияси 
билан, табиий бойликлари билан эмас, ин-
сон капитали билан рақобатга киришмоқда. 
Билим, илм-фан ва тафаккур маҳсули бўлган 
янги “билимлар иқтисодиёти” ҳал қилувчи 
кучга айланиб бормоқда”, деган фикрла-
ри бугунги тараққиётнинг моҳиятини жуда 
аниқ ифодалайди. 

педагогнинг касбий йўлбошчиси бўлиши мумкин

Билим ва технология уйғунлиги 
асосида инсон салоҳиятини 
ривожлантириш замонавий 
дунё тараққиётининг етакчи 
омилларидан. Ҳаётимизнинг 
барча соҳаларига кириб келаётган 
рақамли технологиялар сабабли 

таълим манзараси, хусусан, мактабгача таълим соҳаси ҳам 
янгича ёндашувлар билан такомиллашмоқда. Зеро, соҳада қабул 
қилинган ҳар бир қарор келажак авлоднинг дунёқараши ва 
шахсий ривожига бевосита таъсир қилади. Шундай экан, бугунги 
вазифа замонавий технологиялардан таълим сифатини ошириш, 
педагогларни қўллаб-қувватлаш ва бошқарув жараёнларини янада 
самарали ташкил этишда фойдаланишдан иборат.

Ҳабиб АБДИЕВ,
Мактабгача таълим ташкилотлари 
директор ва мутахассисларини қайта 
тайёрлаш ва уларнинг малакасини 
ошириш институти проректори

меҳнат самарадорлигини ошириш ва ҳар бир 
ходимнинг шахсий хусусиятларини инобатга 
олиш мақсадида KPI тизими босқичма-бос-
қич йўлга қўйилмоқда. 

Шу билан бирга, таълим жараёнида мето-
дик маҳорат куни ва методик маҳорат соати 
дарсларини замонавий рақамли форматда 
ташкил этиш, электрон ресурслардан фойда-
ланиш, машғулотларни ёзиб олиш ва улардан 
кейинчалик таълим жараёнида қайта фойда-
ланиш имкониятлари кенгайтириляпти. Бу 
ерда фаолият юритаётган Жалинга маркази 
эса онлайн ва гибрид машғулотларни ўтка-
зиш, видеодарслар, вебинарлар ва масофавий 
таълим контентини яратишга мослаштирил-
ган техник жиҳозлар билан таъминланган. 

Рақамлаштиришнинг асосий мақсади 
қоғоз ҳужжатларни электрон шаклга ўтка-
зишдан ташқари маълумотларни ўрганиш ва 

пухта қарорлар қабул қилиш учун зарур ша-
роитни юзага келтиришни ҳам назарда тута-
ди. Шу мақсадда институтда бир қатор элект-
рон платформалар ҳамда дастурий ечимлар 
жорий этилди. Жумладан, ManagerPro, 
OnlineEdu, SKUD, BBIT ва бошқа автомат-
лаштирилган тизимлар орқали таълим жа-
раёнларини мувофиқлаштириш, тингловчи-
лар ҳаракати ҳақидаги маълумотларни таҳлил 
қилиш, электрон ҳужжатлар билан ишлаш ва 
зарур чора-тадбирларни белгилаш ишлари 
рақамли форматда амалга оширилмоқда. 

Ана шу жараёнларнинг давоми сифатида 
институтда ЭКО-платформа (ягона рақамли 
таълим платформаси) лойиҳаси устида иш 
олиб борилмоқда. Мазкур лойиҳа Ислом та-
раққиёт банки ва UNICEF томонидан қўллаб-
қувватланаётган ташаббус доирасида ишлаб 
чиқилиб, унинг бош мақсади қайта тайёрлаш, 
малака ошириш ва менежерлик ўқув курсла-
рини ягона электрон муҳит орқали бошқа-
ришга қаратилган. Яқинда ЭКО-платформа 

учун ишлаб чиқилган техник топшириқ ло-
йиҳаси UNICEF вакилларига тақдим этилди. 

Янги рақамли платформанинг устун томони 
шундаки, у фақат маълумот сақлайдиган элект-
рон тизим бўлибгина қолмай, таълим сифатини 
оширишга хизмат қилувчи ҳамда педагогнинг 
касбий камолот йўлини белгилашга кўмакла-
шувчи интеллектуал ёрдамчига айланиши кўз-
да тутилган. Платформа орқали ўқитувчининг 
малакаси, тажрибаси ва касбий эҳтиёжлари 
таҳлил қилиниб, унинг қайси йўналишларда 
билим ва кўникмаларини тўлдириш эҳтиёжи 
борлиги аниқланади. Натижада малака оши-
риш жараёнида ҳар бир педагогнинг индиви-
дуал эҳтиёжларини ҳисобга олган замонавий 
ёндашув қарор топади. У педагог фаолиятини 
назорат қилишдан кўра унинг касбий маҳора-
тини ва иш натижадорлигини юксалтиришга 
хизмат кўрсатадиган янги авлод таълим модели 
сифатида шакллантирилади.

Рақамли технологияларнинг моҳияти ин-
сон тажрибаси ва билимларини амалий қий-

матга айлантиришдан иборат. Шу сабабли 
платформа педагог фаолиятининг ижодий 
изланишларини рағбатлантирадиган, меҳнат 
жараёнларини енгиллаштирадиган ва келгу-
си ривожланиш йўналишларини белгилашга 
ёрдам берадиган рақамли ечимга айланиши 
лозим. Бу жиҳатдан интеллектуал таълим 
платформаси педагогнинг касбий йўлбошчи-
си бўлиши мумкин. 

Унда ўқитувчининг малакаси, тажрибаси, 
ўқув эҳтиёжлари ва келгуси касбий режалари 
ҳақидаги маълумотлар инобатга олиниб, унга 
мос тавсиялар берилади. Масалан, қайси 
йўналишда билимини ошириши кераклиги, 
қайси курслар кўпроқ фойда келтираётгани 
ва қандай методик материаллардан фойдала-
ниш мақсадга мувофиқлиги рақамли тизим 
орқали аниқланади. Бундай ёндашув малака 
ошириш маконида шахсий ривожланиш та-
мойилларини кучайтириши шубҳасиз. 

Рақамли платформанинг яна бир муҳим 
вазифаси таълимдаги муаммоларни аниқлаш, 

уларнинг эҳтимолий ривожини баҳолаш ва 
тегишли чораларни белгилашга асос бўлиш-
дир. Анъанавий ёндашувда кўпинча муаммо 
юзага келгандан кейин уни бартараф этиш 
чоралари кўрилади. Рақамли тизимлар эса 
тўпланган маълумотларни қайта ишлаш ор-
қали келгуси йўналишларни белгилаш, эҳти-
молий ўзгаришларни олдиндан баҳолаш учун 
асос яратади. 

Масалан, қайси ҳудудларда педагогларга 
эҳтиёж ортиши, қайси йўналишларда қўшим-
ча малака ошириш курсларига талаб юқори-
лиги ва қайси методик ёндашувлар ижобий 
натижа бераётганини олдиндан билиш мум-
кин. Ана шу ёндашувдан келиб чиқиб, плат-
форманинг кейинги тараққиёт босқичи уни 
мактабгача таълим соҳасининг ягона рақамли 
экотизимига айлантириш билан боғлиқ. Бу-
нинг учун малака ошириш тизими, мактабга-
ча таълим ташкилотлари, ҳудудий бошқарув 
органлари ва бошқа давлат ахборот ресурс-
лари билан босқичма-босқич интеграцияни 
таъминлаш талаб этилади. 

Шунингдек, ягона таълим платформаси 
келажакда соҳанинг ўзига хос “ақлли ку-
тубхонаси” вазифасини бажариши, сунъий 
интеллект ва катта маълумотлар (Big Data) 
технологиялари билан бойитилиши кўзда 
тутилган. Демак, рақамли трансформация 
орқали биз бугунги таълим жараёнларини 
оқилона бошқариш билан бирга келажак таъ-
лимининг шаклланишига ҳам таъсир кўрса-
тамиз. 

Шу сабабли мактабгача таълим соҳасида 
рақамли трансформациянинг устувор ва-
зифаси технологик ечимларни жорий этиш 
билан бир қаторда инсон омили ва касбий 
салоҳиятни ривожлантиришга қаратилган 
бўлиши керак. Чунки таълимнинг энг катта 
таянчи барибир инсон — педагог, раҳбар ва 
таълим иштирокчилари. Рақамли воситалар 
эса педагогларга иш жараёнидаги ортиқча 
сарфни қисқартириш, зарур билимларни тез-
кор ўзлаштириш ва касбий маҳоратини изчил 
бойитиб бориш учун қўшимча ресурс вази-
фасини ўтайди.

Ишонч билан айтиш мумкинки, рақамли 
трансформация мактабгача таълим тизими 
келажагини белгилайди. Мазкур рақамли 
платформа эса сифатли таълим, малакали пе-
дагог ва самарали бошқарув сари етакловчи 
муҳим стратегик пойдеворга айланади.

Бугун дунё тараққиётининг мазмун ва суръатига 
назар ташланса, давлатлар рақобатбардошлиги 
инсон капиталининг сифати, билим 
ва салоҳияти билан тобора кўпроқ 
белгиланаётганини кўриш мумкин. Инсон 
капитали фақат маълумот ва касбий малакадан 
иборат эмас. У мустақил фикрлаш, ижодий 
ёндашув, инновацион ғояларни илгари суриш, 
рақамли технологияларни ўзлаштириш, янги 
шароитларга мослашиш ва ўз устида мунтазам 
ишлаш каби сифатларни ҳам қамраб олади. 

Юксалиш палласи

Сўзни ҳаётимизнинг моддий жиҳатларидан 
бошлар эканман, урғуни шунчаки рақамларга 
эмас, балки 35 йил ичида давлат ва жамиятнинг 
қандай ўзгарганига қаратган бўлардим. Албатта, 
фахрланиш туйғусини уйғотувчи ютуқларни ўзи-
да мужассам этган иқтисодий кўрсаткичлар оз 
эмас. Бироқ мустақиллик йилларида эришилган 
энг муҳим натижа моҳиятини ифодаловчи воқе-
лик сифатида шунчаки иқтисодиёт ҳажми ўсиши-
ни эмас, балки халқимиз иқтисодий тафаккурида 
тобора яққолроқ кўринаётган фундаментал ўзга-
ришларни эътироф этган бўлардим. Фикримча, 
Ўзбекистоннинг энг салмоқли иқтисодий ютуғи, 
аввало, иқтисодиётга муносабат жадал янгиланиб 
бораётганида намоён бўлади. Бу давлат корхонаси 
ва давлат буюртмаси устувор бўлган моделдан ху-
сусий ташаббус, соғлом рақобат, инвестиция, экс-
порт ҳамда хизматлар ҳал қилувчи ўрин тутадиган 
иқтисодиёт сари собитқадамлик билан ҳаракатла-
наётганимиз ҳосиласидир. 

Ҳар қандай иқтисодий ютуқнинг асл қиймати 
унинг халқ турмушида нечоғлиқ акс этаётгани би-
лан белгиланади. Шу маънода, юртимиздаги энг 
ҳаётий ижтимоий лойиҳалардан бири сифатида 
камбағалликни бартараф этишга қаратилган чора-
тадбирларга диққат қаратмоқчиман. Бу борадаги 
саъй-ҳаракатлар моҳияти камбағалликни бир мар-
талик ижтимоий ёрдам кўрсатиш орқали юмшатиш-
дан мазкур муаммони узил-кесил ва тизимли ҳал 
этишни кўзлаган давлат сиёсати даражасига кўта-
рилди. Эндиликда камбағалликни фақатгина нафақа 
ёки моддий кўмак тарқатиш йўли билан эмас, балки 
эҳтиёжманд қатламни барқарор даромад манбала-
рига олиб чиқиш устувор вазифага айланди. Содда 
айтганда, камбағалликни қисқартириш шунчаки пул 
бериш эмас, инсоннинг муҳтож бўлиб қолмаслиги 
учун зарур имконият ва шароитлар яратишдир деган 
қараш қатъий қарор топмоқда.

“Инсон қадри учун” эзгу тамойилига асос-
ланган бугунги давлат сиёсатининг ҳаётий кў-
ринишлари ҳақида ўйлар эканман, унинг аниқ 
ўлчови нимада деган савол хаёлимдан кечади. 
Дарҳақиқат, бу ғоя қуруқ шиор бўлиб қолмай, 
ҳар бир юртдошимиз ҳаётида қандай татбиқ эти-
лаётганини қандай мезонлар билан аниқлаш мум-
кин? Туб моҳияти яхшиликка йўғрилган мазкур 
тамойилнинг амалий ифодаси нималарда намоён 
бўлмоқда? Ушбу саволларга жавоб излар эканман, 
мустақилликдан кейин ўтган давр мобайнида қан-
ча инсоннинг турмуши яхшилангани хотирамда 
жонланади. Истиқлол шарофати билан давлат-
нинг ижтимоий муаммоларга эътибори мунтазам 
кучайиб бораётганига ишончим янада мустаҳ-
камланади.

Давлатимизнинг сўнгги йилларда ижтимоий 
соҳада амалга оширган энг катта инфратузилма-
вий лойиҳаси инсон капиталини ривожлантириш-
дир десак, муболаға бўлмайди. Бугун яққол кўзга 
ташланаётган ушбу воқелик билан ҳар қанча фахр-
лансак арзийди. Бунда ёшлар тарбияси, таълим 
сифатини ошириш, илм-фанни ривожлантириш, 
рақамли технологияларни пухта эгаллаш ва хори-
жий тилларни ўрганишни рағбатлантириш каби 
масалаларга алоҳида урғу қаратилаётган юртимиз 
келажаги ишончли қўлларда эканидан далолат бе-
ради. Бунинг тарихий аҳамияти беқиёсдир, зеро, 
35 йиллик мустақил тараққиёт даврида камол топ-
ган навқирон авлод бугун жамиятнинг энг фаол 
қисмига айланди. Демак, истиқлолимизнинг бош 
меваси эркин фикрли, эл-юртига садоқатли ёшлар 
етишиб чиққанида ҳам намоён бўлмоқда. Шу нуқ-
таи назардан, мустақиллик йилларида тўпланган 
энг қимматли сармоя олтин захиралари эмас, ўз 
келажагини бошқа биров белгилаб беришини кут-
майдиган илмли ва ташаббускор авлоднинг вояга 
етганидир дегим келади.

Ўзбекистоннинг ички ва ташқи 
сиёсатидаги оламшумул тарихий во-
қеалар туфайли мамлакатимиз дунёга 
кенг очилди. Геосиёсий зиддиятлар 
авж олаётган бир даврда давлатимиз-
нинг очиқлик ва яхши қўшничилик 
сиёсати туфайли Марказий Осиёдаги 
кўп йиллик чегара муаммолари ҳал 
этилди. Минтақамиз энди низолар 
ўчоғи эмас, балки дўстлик, ҳамкор-
лик ва ҳамжиҳатлик макони сифатида 
дунёга намуна бўлмоқда. Мамлакат-
ни жаҳонга кенг очиш юксак сиёсий 
журъат ва узоқни кўра билиш маҳора-
тини талаб қиладиган стратегик қарор 
эди. Йиллар давомида ёпиқ бўлган ҳу-
дудни дўстлик ва ҳамкорлик маконига 
айлантириш осон кечмади. Бу, аввало, 
ички ислоҳотларни жадаллаштириш, 
иқтисодиётни эркинлаштириш ҳамда 
қўшнилар билан очиқ мулоқот йўлини 
танлашни тақозо этди. Натижада Ўз-
бекистон бутун минтақада барқарор-
лик ва тараққиёт маркази сифатида 
эътироф этилмоқда.

Илгари иқтисодиётимизга йилига 
2-3 миллиард доллар хорижий инвес-
тиция киритилган бўлса, бугунга ке-
либ жалб қилинаётган чет эл сармояси  
40-50 миллиард долларни ташкил эт-
моқда. Юртимизга инвестициялар 
билан бирга илғор технологиялар, за-
монавий билимлар ва янги иқтисодий 
имкониятлар кириб келмоқда.

Глобал логистикадаги узилишлар 
ва дунёдаги нотинч вазиятга қарамай, 
ялпи ички маҳсулот ҳажмини изчил 
ошириш орқали Ўзбекистоннинг даро-
мади ўртачадан юқори бўлган давлатлар 
қаторидан мустаҳкам ўрин олиши кўзда 
тутилган. Бу даражадаги юксак натижа-
ларга айнан халқимизнинг фидокорона 
меҳнати, интеллектуал салоҳияти ҳамда 
миллат ва давлат бирдамлиги туфайли 
эришилаётганини ҳар бир юртдошимиз 
қалбан ҳис этмоқда.

Сўнгги йилларда 650 мингдан зиёд 
оиланинг янги уй-жойга эга бўлгани 
ҳар бир инсон манфаати ва ижтимоий 
ҳимояси амалда кафолатланаётганидан 
далолат беради.

Бугун энг чекка ва чегара ҳудудлар-
даги қишлоқ ҳамда маҳаллаларимизга 
ҳам янги Ўзбекистон нафаси ва янгича 
қиёфаси кириб бормоқда. Биргина 

сиёсий фанлар доктори, профессор

Мустақиллик йилларида ташқи дунё билан 
алоқалар ҳам тубдан ўзгарди. Бу улкан натижа-
нинг асл моҳияти кўпинча кенг жамоатчилик 
учун мавҳум бўлиб туюладиган расмий дипло-
матик баёнотлар пардаси ортида қолиб кетади. 
Ёши улуғ юртдошларимиз бундан 35 йил олдин 
мустақиллик тушунчаси, энг аввало, “ўзимизга 
хос йўлимиз бор”, деган ёпиқроқ қараш билан 
ифодаланганини яхши эслайди. Сўнгги йилларда 
тўпланган тажрибага асосланиб эса бугун мус-
тақилликни мутлақо янгича таърифлаш мумкин: 
Мустақиллик дунёдан узилиб қолиш эмас, балки 
миллий манфаатларингни чуқур англаган ҳолда 
жаҳон ҳамжамияти билан тенг ҳуқуқли ва ўзаро 
манфаатли ҳамкорлик қила олиш маҳоратидир. 

Бугунги экспорт кўрсаткичлари, хорижий инвес-
тициялар оқими, минтақавий ва халқаро очиқ 
ҳамкорлик сиёсатини айнан шу қараш орқали ту-
шунтириш мумкин. Халқаро валюта жамғармаси 
ҳам Ўзбекистонда 2017 йилдан бошланган либе-
раллаштириш жараёнлари ва изчил ислоҳотларни 
миллий иқтисодий ўсишнинг муҳим омили сифа-
тида юқори баҳоламоқда.

Босиб ўтилган тарихий йўлга назар солар экан-
сиз, қўлга киритилган ибратли ютуқлар билан 
бирга, ҳали ўз ечимини кутиб турган масалалар 
ҳам анчагина эканига амин бўласиз. Жумладан, 
таълим сифатини илғор халқаро стандартлар да-
ражасига кўтариш, иш ўринлари самарадорли-
гини таъминлаш, суд-ҳуқуқ тизимига ишончни 
янада мустаҳкамлаш, тобора кескинлашиб бо-

раётган экологик муаммоларга самарали ечим 
топиш, энергетика ва сув таъминотини изчил ях-
шилаш каби узлуксиз диққат талаб этувчи муҳим 
вазифалар кўз олдимизда гавдаланади. Бу каби 
масалалар рўйхатини яна давом эттириш мумкин. 
Шу ҳақда мушоҳада юритар экансиз “Ҳа, 35 йил-
да улкан масофа босиб ўтилди, бироқ олдимизда 
ҳали катта вазифалар турибди ва энди ривожла-
нишнинг сифат кўрсаткичлари ҳақида қайғуриш 
фурсати келди”, деган мантиқий хулосага кели-
шингиз табиийдир.

Ўзбекистон замини азал-азалдан жаҳон ци-
вилизациясининг энг муҳим бешикларидан 
бири бўлиб келган. Бу муқаддас ҳудудда илм-
фан, фалсафа, тиббиёт, математика, астрономия 
ва ислом илмлари каби қатор соҳаларда беназир 
илмий мактаблар қад ростлаган. Муҳаммад Хо-
размий, Аҳмад Фарғоний, Абу Али ибн Сино, 
Абу Райҳон Беруний, Мирзо Улуғбек, Имом Бу-
хорий, Имом Термизий, Имом Мотуридий син-
гари буюк даҳолар қолдирган оламшумул мерос 
миллий ғуруримизнинг сўнмас манбаи бўлиб-
гина қолмай, Ўзбекистоннинг жаҳон тамадду-
нидаги тарихий ўрнини белгилаб берувчи мус-
таҳкам интеллектуал таянч экани тобора чуқур 
идрок этилмоқда. Шу жиҳатдан илмий-маданий 
меросга қаратилаётган эътибор миллий ўзликни 
англашнинг табиий ҳамда зарур таркибий қис-
мига айланмоқда.

Мазкур жараённинг муҳим хусусияти шунда-
ки, интеллектуал хазинани тадқиқ этиш ва кенг 
тарғиб қилиш эндиликда фақат айрим илмий ёки 
маданий ташкилотлар доирасидаги тор фаолият 
бўлиб қолмасдан, давлат сиёсати даражасида қўл-
лаб-қувватланаётган умуммиллий ҳаракат мақо-
мини олди. Хусусан, тарихий обидаларни қайта 
тиклаш, ноёб қўлёзма ва манбаларни ўрганиш, 
буюк алломаларимиз меросини халқаро майдонда 
кенг тарғиб қилиш, давр талабига мос илмий-тад-
қиқот ва маданий марказларни ташкил этишга қа-
ратилган амалий қадамлар миллий хотира ҳамда 
ўзликни англашнинг институционал пойдеворини 
янада мустаҳкамламоқда. Шу маънода, пойтах-
тимизда барпо этилган Ислом цивилизацияси 
маркази каби йирик илмий-маърифий мажмуалар 
алоҳида аҳамиятга эгадир. Бу каби институтлар 
тарихий меросни шунчаки сақлаб қолиш билан 
чекланмасдан, уни бугунги авлод учун жонли 
илмий, маърифий ва тарбиявий манбага айланти-
ришга хизмат қилмоқда.

Ахборот макони тобора глобаллашиб, тур-
ли маданий таъсирлар авж олаётган бугунги 

мураккаб даврда миллий ўзликни асраб-авайлаш 
масаласи ҳар қачонгидан ҳам долзарброқ тус ол-
моқда. Бундай шароитда фақат тарих, илм-фан ва 
маданият соҳаларидаги бой мероснинг асл қий-
матини теран тушунган жамиятгина ташқи таъ-
сирларни танқидий ва соғлом ақл билан баҳолаб, 
ўзига муносиб тараққиёт йўлини танлай олади. 
Шу сабабли янги Ўзбекистонда илмий-маданий 
меросни ўрганишга бўлган эътибор кучайиши 
миллий ўзликни мустаҳкамлаш, ёш авлод қалби 
ва онгида тарихий хотира ҳамда юксак интеллек-
туал ғурурни шакллантириш, шунингдек, мамла-
катимизнинг жозибали цивилизацион қиёфасини 
дунёга танитишга қаратилган устувор стратегик 
вазифалардан бири сифатида муҳим аҳамият касб 
этмоқда.

Давлатимиз раҳбари 35 йил давомида мамлакатимизда қилинган ишлар кўламига баҳо берар 
экан, тарих олдида қисқа муддат бўлган бу давр ўз мазмун-моҳиятига кўра асрга татигулик 

аҳамият касб этишига алоҳида урғу берди. Зеро, ҳар қандай мамлакатнинг куч-қудрати фақат 
ер ости бойликлари ёки ялпи ички маҳсулот кўрсаткичлари билан эмас, балки халқнинг ўз 

тарихига, кучига ва танлаган йўлига мустаҳкам ишончи билан ўлчанади.

Пардахол НОРҚОБИЛОВА,
Республика Маънавият 
ва маърифат маркази масъул 
ходими

мисол: Сурхондарё вилоятининг энг 
чекка ҳудудларидан бўлган Олтинсой 
туманидаги Мўминқул маҳалласи туб-
дан янгиланиб, кўчалари текисланди ва 
асфальтланди. Электр энергияси ҳамда 
табиий газ таъминотидаги узилишлар 
бартараф этилди. Кўчаларга ёритқич-
лар ўрнатилиб, аҳоли учун намунали 
тиббий ва маданий-маиший хизмат кўр-
сатиш йўлга қўйилди.

Юртимизда камбағалликни қисқар-
тириш бўйича мутлақо янги тажриба 
жорий этилди. Натижада камбағаллик 
даражаси 2017 йилдаги 35 фоиздан бу-
гун 4 фоизга тушди. Эҳтиёжманд оила-
ларнинг даромадини ошириш, касбга 
ўқитиш, саломатлигини мустаҳкамлаш 
ва яшаш шароитини яхшилашга қара-
тилган маҳаллабай ишлаш тизими са-
мара бериб, 10 миллиондан ортиқ ин-
соннинг турмуш шароити яхшиланди.

Бу каби ислоҳотлар таълим ва соғ-
лиқни сақлаш тизимида ҳам яққол 

намоён бўлмоқда. Охирги йилларда 
мамлакатимизда аҳоли сони 8 мил-
лионга кўпайган бўлса-да, мактабгача 
таълим қамрови 78 фоизга етказилди ва 
мактабларда 1,5 миллион қўшимча ўқув-
чи ўрни очилди. Олий таълимда таҳсил 
олаётган талабалар сони 1 миллион 600 
мингга етди. Энг муҳими, уларнинг  
50 фоиздан ортиғи хотин-қизлардир.

Аҳоли генофондини сақлаш ва ин-
сон капиталини ривожлантиришнинг 
муҳим йўналиши бўлган соғлиқни сақ-
лаш соҳасидаги ижобий ўзгаришлар 
натижасида гўдаклар ва оналар ўлими 4 
баравар камайди. Халқимизнинг ўртача 
умр кўриш давомийлиги илгариги 66,4 
ёшдан 75,4 ёшга кўтарилди. Бу эса юрт-
дошларимизнинг ўртача умри 9 йилга 
узайганини англатади.

Президентимиз эртанги кунимиз-
ни ҳал қилувчи куч бўлган ёшлар ва 
хотин-қизлар сиёсатига ҳам алоҳида 
тўхталиб ўтди. Бугун юртимиздаги 
тадбиркорларнинг ҳар уч нафаридан 
бирини ёшлар ташкил этмоқда. Ўғил-
қизларимиз миллатни бирлаштирувчи 
буюк куч сифатида халқаро майдонлар-
да ҳам юқори марраларни эгалламоқда. 

Хусусан, тарихимизда илк бор футбол 
бўйича миллий терма жамоамиз жаҳон 
чемпионати йўлланмасини қўлга кирит-
гани бутун халқимизга чексиз ғурур ва 
ифтихор бағишлади.

Бугун эришилаётган улкан ўзгариш-
ларнинг ҳақиқий эгаси ва ижодкори 
сифатида давлат тизими эмас, айнан 
фидойи, меҳнаткаш ва олижаноб халқи-
миз эътироф этилди. Мана шу нуқтада 
“Халқ ва давлат уйғунлиги” тушунчаси 
аслида қанчалик ҳаётий ва муҳим экани 
аён бўлади. Давлат — халққа хизмат қи-
лувчи тузилма, халқ эса тараққиётнинг 
асл манбаи ва ягона мезонидир.

Давлатимиз раҳбари таъкидлагани-
дек, келгуси ўн йиллик биз учун мил-
лий юксалиш даври бўлади. Буни фақат 
ва фақат халқимизнинг ақл-заковати, 
меҳнати ва бирдамлиги орқали ўзимиз 
бунёд этамиз. Ушбу эзгу мақсад йўлида 
юртимизда инсон қадрини улуғлашга 
хизмат қиладиган “Юксалишнинг етти 

миллий дастури” ҳаётга татбиқ этил-
моқда. Бу — янги Ўзбекистон тараққиё-
тини сифат жиҳатидан янги босқичга 
олиб чиқувчи яхлит стратегик тизим 
ҳамда Учинчи Ренессанс пойдеворини 
қуришнинг аниқ “йўл харитаси”.

Олдимизга қўйилган вазифаларни 
амалга ошириш учун халқ ва давлат 
ягона мақсад атрофида бирлашиши 
шарт. Халқ ва давлат уйғунлиги амалий 
сиёсатнинг ўзаги ва мазмун-моҳиятини 
белгиловчи қудратли ҳаракатдир. Дав-
лат дастурлари қанчалик пухта ишлаб 
чиқилмасин, агар улар халқнинг реал 
эҳтиёжлари ва орзу-умидлари билан уй-
ғунлашмаса, кутилган самара бермайди. 
Ижодий кучи ва фидокорона меҳнати 
давлат томонидан тўғри йўналтирилса, 
халқ буюк марраларни эгаллайди.

Мустақиллигимизнинг келгуси йил-
ларида ҳам халқ билан давлатнинг қўл-
ни қўлга бериб, бир ёқадан бош чиқариб 
иш кўриши янги Ўзбекистон тарақ-
қиётининг мустаҳкам кафолати бўлиб 
хизмат қилади. Ватанимиз тинчлигини 
сақлаш, фаровон ҳаёт барпо этиш ва 
Учинчи Ренессанс пойдеворини мус-
таҳкамлашга ҳар биримиз масъулмиз.

Мулоҳаза

Инсон қадри учунМустақиллик байрамини юртимиз ҳаётидаги рамзий оралиқ маррага қиёслагим келади. Зеро, 
истиқлол шукуҳи кезиб юрган кунларда каттаю кичик мустақиллик туҳфа этган неъматларни 

сарҳисоб қилади, келажак ҳақида мушоҳада юритиб, янги режалар тузади.

МУСТА¯ИЛЛИГИМИЗ ²АР 
СО²АДА ЭРИШАЁТГАН ЮТУ¯ЛАРИМИЗ 

БИЛАН МУСТА²КАМДИР


